
ዜናዜና

ጸብጻባት ብዛዕባ መትነ-ልባዊ ጸብጻባት ብዛዕባ መትነ-ልባዊ 
ሕማማትሕማማት

ውላደይ ሽንቲ እናመሎቖ ውላደይ ሽንቲ እናመሎቖ 
ክሳብ መዓስ፧ክሳብ መዓስ፧

ኣፋዊ ስነ ግጥሚኣፋዊ ስነ ግጥሚ

ምልክታምልክታ

ሚኒስተር ሓሊማ፡ ብቕዓት ትምህርቲ ንምርግጋጽ ኣብ መሰረት ጸቒጥካ ክስራሕ ጸዊዓ
ብቕዓት ትምህርቲ ንምርግጋጽ፡ ኣብ’ቲ 

መሰረት ዝዀነ ታሕተዋይ ደረጃ ጸቒጥካ 
ምስራሕ ከምዘድሊ፡ ሚኒስተር ትምህርቲ 
ዶ/ር ሓሊማ መሓመድ፡ ትግባረ መደባት 
ትምህርቲ ኣብ ዞባ ደቡብ ንምግምጋም 
ኣብ ዝተኻየደ ኣኼባ ገሊጻ።

ኣብ’ቲ ብ5ን 6ን መጋቢት ኣብ 
መንደፈራ ዝተኻየደ ኣኼባ፡ ሚኒስተር 
ሓሊማ፡ መንግስቲ ኣብ ትምህርቲ ዝገብሮ 
ዘሎ ወፍሪ እቲ ዝድለ ውጽኢት ምእንቲ 
ክርከቦ፡ ትካላት ትምህርቲ ብሓፈሻ 
መምህራን ከኣ ብፍላይ፡ ንተመሃሮኦም 
ብቑዕ ፍልጠት ንምስናቕ ኣበርቲዖም 
ክሰርሑ ኣዘኻኺራ።

ብቕዓት ትምህርቲ፡ ኣብ ቅድመ-
ትምህርትን መባእታን ብእትገብሮ 
ጻዕሪ ከምዝረጋገጽ ብምጥቃስ፡ ትካላት 
ቅድመ-ትምህርቲ ንምስፋሕ ዝተጀመረ 
ንጥፈታት፡ ኣብ መጻኢ ዝጎደለ ጠላባቱ 
ተማሊኡ ዘዕግብ ኣገልግሎት ንኽህብ 
ብዕቱብ ክስራሕ ኣተሓሳሲባ።

ሓላፊ ጨንፈር ትምህርቲ ዞባ ደቡብ 
መምህር ህብትዝጊ ኪዳነ ብወገኑ፡ ኣብ 
ቀዳማይ ፍርቂ ዓመት 2025/2026 ካብ 
ዝተመዝገቡ ልዕሊ 200 ሽሕ ተመሃሮ 
እቶም 88 ሚእታዊት ከምዝሓለፉ 
ጠቒሱ፡ ስሉሳዊ ዝምድና ብምሕያል ክብ 
ንምባሉ ከምዝስራሕ ገሊጹ።

ሓለፍቲ ትምህርቲ ኣብ ንኡሳን 
ዞባታት ኣብ ዘቕረብዎ ጸብጻብ፡ ዝነበሩ 
ብልጫታት፡ ድኻማትን ብድሆታትን 
ድሕሪ ምትንታን፡ ደገፍ ህዝቢ ኣብ 
መነባብሮ መምህራን፡ ምጽጋንን 
ምስራሕን ክፍልታት፡ ከምኡ’ውን 
ምምላእ ሕጽረታት ትካላት ትምህርቲ 

ዝምስገን ምዃኑ ገምጊሞም።
ተሳተፍቲ ብወገኖም፡ ወርቃውያን 

ሕጋጋት ተመሃራይ ብግብሪ ክስራሓሎም፣ 
ጻዕቂ ተመሃሮ ዘለወን ኣብያተ-ትምህርቲ 
ድማ ቈላሕታ ክግበረለን ተማሕጺኖም።
ኣብ መወዳእታ፡ ኣመሓዳሪ ዞባ ደቡብ 

ኣቶ ሃብተኣብ ተስፋጽዮን፡ ምምሕዳር 

ዞባ - ጎኒ-ጎኒ’ቲ ሕጽረታት ኣብያተ-
ትምህርቲ ንምምላእ ብደረጃ ኮምን 
ምምሕዳራትን ዝካየድ ጻዕሪ፡ ህንጸት 
ትሕተ-ቅርጺ ኣገልግሎት ቅድመ-
ትምህርቲ ንምቅልጣፍን ሰደቓታት 
ንምጽጋንን ተበግሶ ክወስድ ምዃኑ 
ኣረጋጊጹ።

ኣህጉራዊ መዓልቲ ደቂኣንስትዮ፡ ብልዑል መዓርግ ተዘኪራ
8 መጋቢት - ኣህጉራዊ መዓልቲ 

ደቂኣንስትዮ፡ “ክብርታትና ዋልታና” 
ብዝብል ቴማ፡ ኣብ ዞባታት ማእከል፡ 
ከምኡ’ውን ደቡባውን ሰሜናውን ቀይሕ 
ባሕሪ ብልዑል መዓርግ ተዘኪራ።

ብደረጃ ዞባ ማእከል ኣብ ቀጽሪ ኤክስፖ 
ኣብ ዝተኻየደ፡ ላዕለዎት ሰበ-ስልጣን 
መንግስትን ግንባርን ዝተረኽቡሉ መደብ፡ 
ኣደ-መንበር ጨንፈር ሃማደኤ ወ/ሮ 
ኣለም በላይ ኣብ ዘቕረበቶ ቃል ማሕበር፡ 
ዝኽሪ 8 መጋቢት - ነቲ ኣብ ነዊሕ 
ቃልስና ዝዀስኰስናዮ ምስጢር ሓይልና፡ 
ብቕዓትናን ጥምረትናን ዝኾነ ባህልን 
ክብርታትን ዓቂብናን ኣማዕቢልናን፡ ናብ 
ልምዓትን ህንጸት ስልጡን ሕብረተሰብን 
ንምቕንዑ ቃልና እነሐድሰሉ ኣጋጣሚ 
ከምዝዀነ ሓቢራ። 

ዋና ኣካያዲ ስራሕ ምምሕዳር ዞባ 
ማእከል ኣቶ ዘርኢት ተወልደብርሃን 
ብወገኑ፡ ኤርትራውያን ደቂኣንስትዮ ኣብ 
ኩሉ ስርሓት ብዝተፈላለየ ጽፍሕታት 
ይመርሓ ምህላወን፣ እዚ ድማ ውጽኢት 
ዝተኻየደ ቃልስን ዝተኸፍለ መስዋእትን 
ከምዝዀነ ብምጥቃስ፡ ነቲ ተመዝጊቡ ዘሎ 
ዓወታት ንምዕቃብን ገስጋስ ደቂኣንስትዮ 
ንምብራኽን፡ ጎዳእቲ ልምድታት 
ብንቕሓት ክምከቱ ተማሕጺኑ። 

እቲ ጽንብል፡ ንተራን ኣበርክቶን 
ኤርትራውያን ደቂኣንስትዮ ኣብ 
ዝተፈላለየ መድረኻት ቃልሲ 

ብዘንጸባርቕ ስነ-ጥበባዊ መሰናድኦታት 
ክደምቕ ከሎ፡ ካብ 1970ታት ኣብ 
ምስጢራዊ ስራሓት ውድብ ኣብነታዊ 
ኣበርክቶ ንዝገበረት ነባሪት ዓዜን ሓርበኛ 
ግደይ ጎይትኦም ህያብ ተበርኪቱ።

ኣብ ዞባ ደ.ቀ.ባሕሪ ብደረጃ ዞባ ኣብ 
ደሴት ዑሩቂያ ኣብ ዝተኻየደ ምዕሩግ 
ጽንብል ድማ፡ ሓላፊት ጨንፈር 
ሃማደኤ ወ/ሮ ሳዕድያ ኢብራሂም ኣብ 
ዘስመዓቶ ቃል፡ ናይ ሎሚ ዓመት ዝኽሪ 
8 መጋቢት፡ ህዝቢ ኤርትራ መሳርዑ 
ብምድልዳል ናብ ሓድሽ መድረኽ 
ኣብ ዝሰጋገረሉ ዘሎ እዋን ትዝከር 
ምህላዋ ፍሉይነት ከምዘለዋ ብምጥቃስ፡ 
ሱታፌን ተረባሕነትን ደቂኣንስትዮ 
ዘረጋግጽ መደባት ልምዓት ንምትግባር 
ቃል ዝእተወላን ንዓጸፋ ስራሕ ሓላፍነት 
እተሰክምን ከምዝዀነት ሓቢራ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ኣዛዚ ፖሊስ ኤርትራ፡ ኣብ ኮለጅ ንግድን ማሕበራዊ ስነ-ፍልጠትን ሰሚናር ኣካዪዱ
ኣዛዚ ፖሊስ ኤርትራ ኮሎኔል 

መሓሪ ጸጋይ፡ ኣብ ኮለጅ ንግድን 
ማሕበራዊ ስነ-ፍልጠትን ዓዲቐይሕ፡ 
ደረጃ ንቕሓት ተመሃሮ ኣብ ሕግን 
ስነ-ምግባርን ንምዕባይ ሰሚናር 
ኣካዪዱ።
ብ6 መጋቢት ኣብ ዝተኻየደ፡ 

ልዕሊ 1,500 ተመሃሮ ከምኡ’ውን 
መምህራን ዝተሳተፍዎ ሰሚናር፡ 
ኮሎኔል መሓሪ፡ ኣብ ኣገዳስነት ስነ-
ምግባርን ሕግን፡ ዓይነታት ሕጊ፡ 
ሕግን ገበንን፡ ገበናዊ ጉዳያት፡ 
እሩም ስነ-ምግባር፡ ከምኡ’ውን ኣብ 
ተልእኾን ዕማማትን ፖሊስ ኣተኲሩ 
ሰፊሕ መብርሂ ሂቡ።
ክብርታትና ከም ትካላዊ ባህሊ 

ተወሲዶም እንተተሰሪሑሎም፡ ነቶም 
ክብጽሑ ዝድለዩ ሸቶታትን ራኢን 
ንምስማር ስለዝሕግዙ፡ ከም ዓንዲ 

ማእከል ዕለታዊ ንጥፈታትና ገይርና 
ክንሰርሓሎም ብምዝኽኻር፡ ተመሃሮ 
ክብርታት ሕብረተሰቦም ዓቂቦም 
ራኢኦም ንምዕዋት ብትዕግስትን 
ድስፕሊንን ክመሃሩ ምዒዱ።
ኮሎኔል መሓሪ ኣስዒቡ፡ ተራ ህዝቢ 

ኣብ ምክልኻል ገበንን ሓደጋን 
ንምዕባይ ሳላ ዝውደብ ዘሎ ጎስጓሳት፡ 
ገበነኛታት ኣብ ሓጺር ግዜ ይርከቡ 

ከምዘለዉ ብምንጻር፡ ገበናትን 
ፈጸምቶምን ኣብ ምቅላዕ መንእሰያት 
ተሳትፎኦም ከዕዝዙ ተላብዩ።
ኣዛዚ ፖሊስ ኤርትራ ኣብ 

መወዳእታ፡ ተመሃሮ ኣብ ሕጊ 

ዘለዎም ርድኢት ብምዕባይ ብስነ-
ምግባር ክመላለሱን ካብ ገበን 
ክሕየቡን ምዒዱ።
ተመሃሮ ብወገኖም፡ ተመሳሳሊ 

ጎስጓሳት ክሳብ ገጠራት ክዝርጋሕ፣ 

መሃሪ መደባት ፖሊስ ድማ ኣብ 
ማዕከናት ዜና ብኹሉ ቋንቋታት 
ክፍኖ፣ ከምኡ’ውን ሰሚናራት ኣብ 
ኮለጃት ክሕይል ዝብል ርእይቶታት 
ኣቕሪቦም።

ጎልጅ - ኣብ ምሕደራ ኣብያተ-ትምህርቲ ዘተኰረ 
ኣስተምህሮ ተዋሂቡ

ኣብ ንኡስ ዞባ ጎልጅ፡ ብማሕበር 
መምህራን ዞባ ጋሽ-ባርካ ዝተወደበ፡ ኣብ 
ኣገዳስነት ቅርዑይ ምሕደራ ኣብያተ-
ትምህርትን ምርግጋጽ ብቑዕ ስርዓተ-
ትምህርትን ዘተኰረ ኣስተምህሮ፡ ንርእሰ-
መምህራንን ተቘጻጸርትን ተዋሂቡ።
ኣብ ጨንፈር ትምህርቲ ዞባ ጋሽ-

ባርካ ሓላፊ ኣሃዱ ውጥንን ምምዕባል 
ዓቕሚ-ሰብን መምህር ሓይልኣብ 
ሃብታይ፡ ብቕዓት ትምህርትን ተመሃሮን 
ንምርግጋጽ ኣብ ዝካየድ ጻዕሪ፡ ስሉሳዊ 
ዝምድና ምሕያልን ጻዕሪ መምህራን 

ምድንፋዕን ንበይኑ ኣኻሊ ከምዘይኰነ 
ብምግላጽ፡ ምሕደራ ንዋት፡ ባጀትን 
ዓቕሚ-ሰብን ልዑል ኣቓልቦ ክወሃቦ 
ስለዝግባእ፡ ስነ-ፍልጠታዊ ኣገባብ ምሕደራ 
ንምስራጽ ዝዓለመ ምዃኑ ሓቢሩ።
ኣብያተ-ትምህርቲ ብውጥን ዝምራሕ 

ሰባውን ንዋታውን ምሕደራ ተኸቲለን 
ክሰርሓን ምምዕባል ዓቕሚ መምህራን 
ልዑል ኣቓልቦ ክወሃቦን ከምዝግባእ ዝገለጸ 
መምህር ሓይልኣብ፡ ርእሰ-መምህራን 
ፍልጠቶም ብግቡእ ዘመሓላልፉ፡ ብስነ-
ምግባርን ጻዕርን ኣርኣያ ብምዃኑ 

ሚኒስትሪ ጥዕና፡ 200 ዓረብያታት ስንኩላን ዓዲሉ

ስለዝዀነ፡ ኣብ’ዚ መዳይ’ዚ ኣበርቲዖም 
ክሰርሑ ኣተሓሳሲቡ።
ኣቦ-መንበር ጨንፈር ማሕበር 

መምህራን ዞባ ጋሽ-ባርካ ኣቶ በረኸት 
ገድሉ ብወገኑ፡ እቲ ኣስተምህሮ ነቲ 
ኣብ ምሕደራ ኣብያተ-ትምህርቲ ዝርአ 
ጉድለት ብምእራም ጽፉፍ ኣገባብ 
ብምትእትታው ብቕዓት ትምህርቲ 
ንምምሕያሽ ምዃኑ ብምጥቃስ፡ 
መምህራን ብሓፈሻ ርእሰ-መምህራንን 
ተቖጻጸርትን ድማ ብፍላይ ብብቕዓት 
ክነጥፉ ተላብዩ።

ሚኒስትሪ ጥዕና፡ ኣብ ሃገረ ሽወደን 
ብዝቕመጡ ዜጋታት ዝቘመ ማሕበር 
“ኤሪ- ቻይልድሁድ” ዝተበርከታ 
200 ዓረብያታት ስንኩላን፡ ናይ 
ምንቅስቓስ ጸገም ንዘለዎም ኣብ 
መላእ ሃገር ዝርከቡ ህጻናት ዓዲሉ።
ብ7 መጋቢት ኣብ ሃገራዊ መወከሲ 

ሆስፒታል ኦሮታ ኣብ ዝተኻየደ ስነ-
ስርዓት፡ ሓላፊ ክፍሊ ኣገልግሎት 
ፊዝዮቴራፒ ኣቶ ገብረሂወት ተኽለ 
ኣብ ዘስመዖ ቃል፡ ማሕበር “ኤሪ-
ቻይልድሁድ” ካብ 2018 ኣትሒዙ 
በብእዋኑ ኣስታት 450 ዓረብያታት 
ስንኩላን ከምዘበርከተ ብምሕባር፡ 
ምስጋና ኣቕሪቡ። 
ወኪል ማሕበር “ኤሪ-

ቻይልድሁድ” መምህር መሰረት 
ፍስሃየ ብወገኑ፡ ሚኒስትሪ ጥዕና 

ነቲ ሓገዝ ካብ ምቕባል ክሳብ ናብ 
ዞባታት ንምዝርጋሕ ንዝገበሮ ስራሕ 
ብምምጓስ፡ ኣብ መጻኢ ብዝለዓለ 
ከምዝቕጽልዎ ኣብሪሁ።
ወለዲ ድማ፡ ንስንኩላን ደቀን 

ንምንቅስቓስ ንዝጸንሐን ሽግር 
ብምዝካር፡ እተን ዓረብያታት 
ዝጸንሐን ሽግር ኣብ ምቅላል ዓቢ 
ኣበርክቶ ከምዝህልወን ገሊጸን። 
ኣብ ሚኒስትሪ ጥዕና ወኪል 

ክፍሊ ሕክምናዊ ኣገልግሎት ዶ/ር 
ጎይትኦም መብራህቱን ኣካያዲ 
ስራሕ ሃገራዊ መወከሲ ሆስፒታል 
ኦሮታ ኣቶ ተወልደ ዮውሃንስን 
ድማ፡ ንማሕበር “ኤሪ-ቻይልድሁድ” 
ስለ’ቲ ኣበርክቶኡ ብምምስጋን፡ እቲ 
ሓገዝ ንወለድን ስንኩላን ህጻናትን 
መስተርሆ ዝፈጥር ምዃኑ ሓቢሮም።



ሓዳስ   ኤርትራ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

10 መጋቢት 2026 - ገጽ 3 መበል 35 ዓመት ቁ.163

ብዛዕባ መትነ-ልባዊ ሕማማትኣብዚ ግዜ’ዚ ምስ ልብን መትንን 
ምትእስሳር ዘለዎም ሕማማት፡ ቀዳሞት 
ቀተልቲ ኮይኖም ኣብ ቅድሚት ተሰሪዖም 
ይርከቡ። ኣብ 2022 ካብ ህዝቢ ዓለም 
ኣስታት 19.8 ሚልዮን ዝግመት፡ 
ብገምጋም ኣስታት 32 ሚእታዊት ምዃኑ 
እዩ፡ ብዝተፈላለዩ ዓይነት መትነ-ልባዊ 
ሕማማት (Cardiovascular diseases - 
CVDs)  ህይወቶም ስኢኖም። ካብዚኦም 
እቶም 85 ሚእታዊት ብመጥቃዕቲ ልብን 
ወቕዕን ዝሞቱ እዮም። 

ልዕሊ ሰለስተ ርብዒ መትነ-ልባዊ 
ሕማማት ኣብ ትሑትን ማእከላይን ኣታዊ 
ኣብ ዘለወን ሃገራት የጋጥም። 
ኣብ 2021 ብደረጃ ዓለም ካብ ዝኽሰት፡ 

ዘይተመሓለለፍቲ ሕማማት ዝጠንቆም 
ኣስታት 18 ሚልዮን ዝግመት ቅድሚ 
ዕምሪ ሞት (ትሕቲ 70 ዓመት ዕድመ 
ማለት እዩ)፡ እቲ 38 ሚእታዊት ብመትነ-
ልባዊ ሕማማት ዘጋጠመ ነይሩ። 

መብዛሕትኦም መትነ-ልባዊ ሕማማት 
ኣብ ኣነባብራን ንጥፈታትን ለውጢ 
ብምክያድ ክትከላኸሎም ዝከኣል እዩ። 
ካብ ሽጋራን ካብ ካልእ ኣወለፍቲ ነገራትን 
ብምሕራም፣ ጥዕና ዝህቡ ኣመጋግባ 
ብምዝውታር፣ ግቡእ ምውስዋስ 
ኣካላት ብምክያድን ኣካላት ብምስራዕን 
ክትከላኸሎ ይከኣል።

ግቡእን ስሩዕን ዝኾነ ሕክምናዊ 
መርመራታት ምክያድ፡ መትነ-ልባዊ 
ሕማማት ብኣግኡ ንምልላዩ ዝሕግዝ እቲ 
ዝበለጸ ኣገባብ ምዃኑ ኣይንዘንግዕ።  

መትነ-ልባዊ ሕማማት ኣየኖት እዮም፧መትነ-ልባዊ ሕማማት ኣየኖት እዮም፧

መትነ-ልባዊ ሕማማት ኣብ ልብን ኣብ መትነ-ልባዊ ሕማማት ኣብ ልብን ኣብ 
ሻምብቆ ልብን ዝርኣዩ እኩባት ጸገማት ሻምብቆ ልብን ዝርኣዩ እኩባት ጸገማት 
እዮም። ንሳቶም፦እዮም። ንሳቶም፦

ሕማም ልቢ ‘ኮረናሪ’ (coronary heart 
disease)፦ እዚ ንጭዋዳታት ልቢ ደም 
ኣብ ዝምግብ ሻምብቆ ዘጋጥም ጸገም እዩ።
ሕማም ሻምብቆ መትኒ (cerebrovasc-

cular disease)፦ ንሓንጎል ደም ኣብ 
ዝምግብ መትናዊ ሻምብቆ ዝኽሰት ጸገም 
እዩ። 

ኣብ ወሰናስን ኣርተሪ ዝርአ ሕማም 
(peripheral arterial disease)፦ 
ንመሓውራት ኣብ ዝምግብ ሻምብቆ 
ኣርተሪ ንዝርአ ጸገም የመልክት።
ቅርጥማታዊ ሕማም ልቢ (rheumatic 

heart disease)፦ ኣብ ጭዋዳታትን ክፍሊ 
መጨንጉዕን ልቢ ዘጋጥም ሕማም እዩ። 
እዚ ሕማም’ዚ ብዙሕ ግዜ ስትሮፕቶኮካል 
(streptococcal) ብዝተባህለ ባክተርያ 
ዝስዕብ ኮይኑ ልዑል ቅርጥማትን ረስንን 
ይፈጥር። 
መዋልድቲ ሕማም ልቢ (congenital 

heart disease)፦ ዕሸል ገና ከይተወልደ 
ወይ ክውለድ እንከሎ ብዘጋጥም 
ዝተፈላለዩ ጸገማትን ባህርን ዝፍጠር 

ሕማም ልቢ። 

መጥቃዕቲ ልብን ወቕዕን እቶም መጥቃዕቲ ልብን ወቕዕን እቶም 
ብቐዳምነት ዝጥቀሱ መትነ-ልባዊ ብቐዳምነት ዝጥቀሱ መትነ-ልባዊ 
ሕማማት እዮም። ሕማማት እዮም። 
ልቢ፦ልቢ፦

- ዓቐን ልብና ብገምጋም ክንዲ ዕማኾ 
ኢድና ትኸውን።  
- ኣብ መዓልቲ ልብና ክሳብ 115,000 

ግዜ ትሃርም።
- ኣብ መዓልቲ ልብና ልዕሊ 9000 

ሊትሮ (2,000 gallon) ደም ትጭንጉዕ። 
- ረምታ/ ቲምታ (rhythm) ናይ ልቢ 

ብኤለክትሪካዊ ኣገባብ ናይ ኣካላትና 
እዩ ዝልካዕ - ‘ናይ ልቢ ኤለክትሪካዊ 
መተሓላለፊ ኣገባብ’ (cardiac conduct-
tion system) ተባሂሉ ድማ ይግለጽ።  
 - ልቢ ካብ ኣካላትና ዋላ ምስ እትፍለ 

ህርመታ ንዝተወሰነ ግዜ ክቕጽል ይኽእል 
እዩ። 

- ክብደት ናይ ወዲ ሰብ ልቢ ትሕቲ 
453 ግራም (1 pound) ይምዘን። ልቢ 
ናይ ደቂ ተባዕትዮ ካብ ናይ ደቂ ኣንስትዮ 
ብገምጋም ብ 56 ግራም (2 ounces) 
ትኸብድ። 

- ህርመት ልቢ ደቂ ኣንስትዮ ካብ ናይ 
ደቂ ተባዕትዮ ብውሑድ ዓቐን ዝቐልጠፈ 
እዩ። 
- ልቢ ክትሃርም እንከላ ትሑት ዋላ 

ይኹን’ምበር ድምጺ ይስማዕ እዩ። እቲ 
ድምጺ መፈንቶ (valve) ናይ ልቢ 
ክኽፈትን ክዕጾን እንከሎ እዩ ዝፍጠር። 
- ስሓቕ ንጥዕና ልቢ ኣገዳሲ እዩ። 

ካብ ውጥረት የናግፈና። ሕማም ናይ 
ምክልኻል ስርዓት ኣካላትና ድማ 
የሐይል።  

መጥቃዕቲ ልቢ እንታይ እዩ፧መጥቃዕቲ ልቢ እንታይ እዩ፧

ኣብ ግዜ መጥቃዕቲ ልቢ (Heart Att-
tack)፡ ኦክስጅን ዝተሰከመ ደም ናብ 
ልቢ ከም ንቡር ምብጻሕ የቋርጽ። 
ጭዋዳታት ልቢ ክዳኸሙን ክሞቱን 
ይጅምሩ። መጥቃዕቲ ልቢ ‘ምዮካርዲያል 
ኢንፋርክሽን’ (myocardial infarctions) 
ተባሂሉ’ውን ይጽዋዕ እዩ። ‘ምዮ’ (myo) 
ማለት ጭዋዳ፡ ‘ካርዲያል’ (cardial) ድማ 
ንልቢ እዩ ዘመልክት። ‘ኢንፋርክሽን’ (inf-
farction) ብሰንኪ ዋሕዲ ዋሕዚ ደም 
ንዝርአ ምዕናው/ ምማት ኣካላት የርኢ። 
ውሑዳት ኣብ ልቢ ዘጋጥሙ ጸገማት፡ 

ጠንቂ መጥቃዕቲ ልቢ ኮይኖም ይጥቀሱ 
እዮም። ሓደ ካብቲ ዝዓበየ ልሙድ ጠንቂ 
ናይዚ ሕማም ኣብ ሻምብቆታት ኣርተሪ 
ዝፍጠር ዘይንቡር ቀጸላ እዩ። እዚ ቀጸላ’ዚ 
ደም ናብ ጭዋዳታት ልቢ ንኸይሓልፍ 
ዝኽልክል እዩ። 

መጥቃዕቲ ልቢ ኣብ ሻምብቆታት ደም 
ብዝፍጠር ምርጋእ ደም’ውን ክስዕብ 

ይኽእል እዩ። ብውሑድ መጠን ኣብ 
ሻምብቆታት ደም ብዝርአ ምኹምታር 
መጥቃዕቲ ልቢ ክስዕብ ይኽእል።

ወቕዒ ድማ ብሰንኪ ምዕጋት ሻምብቆ 
ደም ዝርአ ዘይንቡር ምልሓዅ ደም ናብ 
ሓንጎል ዘጋጥም ቀታሊ ሕማም እዩ። 
ኣገደስቲ ሓቅታት መጥቃዕቲ ልቢኣገደስቲ ሓቅታት መጥቃዕቲ ልቢ
- ብደረጃ ዓለም፡ ኣብ ነፍሲ ወከፍ 

20 ካልኢት መጥቃዕቲ ልቢ የጋጥም። 
ኣብ ነፍሲ-ወከፍ ደቒቕ ድማ ብሰንኪ 
መጥቃዕቲ ልቢ ድንገታዊ ሞት ይስዕብ። 
- መጥቃዕቲ ልቢ ብቐሊሉ ከተለልዮ 

እትኽእል ምልክት የብሉን። እቲ ግዳይ 
ከይፈለጦ ሃንደበት ከጥቅዖ ይኽእል። 
በዚ ‘ዘገምታዊ ቀታሊ ሕማም’ ተባሂሉ 
ይጽዋዕ እዩ። መጥቃዕቲ ልቢ፡ ሕማም 
ሽኮር ኣብ ዘለዎም ግዳያትን ልዕሊ 75 
ዝዕድመኦም ሽማግለታትን ልሙድ 
እዩ። እዞም ሰባት’ዚም በቲ ሕማም 

ክወርዶም ንዝኽእል ሃንደበታዊ 
መጥቃዕቲ ንምክልኻል፡ ቀጻሊ ሕክምናዊ 
መርመራታት ከካይዱ ይምከሩ።

- መጥቃዕቲ ልቢ ኣብ ልዕሊ ደቂ 
ተባዕትዮን ደቂ ኣንስትዮን ዘርእዮ 
ምልክት ኩሉ ሳዕ ሓደ ኣይኮነን። 

ግዳያት መጥቃዕቲ ልቢ ዝኾኑ ደቂ ግዳያት መጥቃዕቲ ልቢ ዝኾኑ ደቂ 
ተባዕትዮ ዘርእይዎ ምልክታት ፦ተባዕትዮ ዘርእይዎ ምልክታት ፦
- ካብ ማእከላይ ክሳብ ከቢድ ቃንዛ ኣፍ - ካብ ማእከላይ ክሳብ ከቢድ ቃንዛ ኣፍ 

ልቢ፡ልቢ፡

- ጽርውርው ምባል፡
- ሕጽረት እስትንፋስ፡
- ዕግርግር ምባል፡
- ቃንዛ መሓውር፡
ደቂ ኣንስትዮ ዘርእይኦ ምልክታት፡
- ገለ ደቂ ኣስንትዮ ቃንዛ ኣፍ ልቢ 

ኣየርእያን እየን። ኣብ ክንድኡ - ሕቖአን፡ 
ክሳደን፡ ኣእዳወን፡ መንኩበን ወይ ጎረሮአን 
የቐንዝወን። 
- ዕግርግርን ተምላስን፡
- ምስልካይ፡
- ሕጽረት እስትንፋስ፡
መብዛሕትኡ እዋን ምልክታት 

መጥቃዕቲ ልቢ ብዘገምታ እዩ ዝጅምር። 
ንሓደ ሰዓት፡ ጸኒሑ ንመዓልታት፡ ንሰሙናት 
እናበለ ክሳብ እቲ ሕማም ምሉእ ብምሉእ 
ዝገሃድ ይጸንሕ። ምልክታት መጥቃዕቲ 
ልቢ ምስ ዝረኣየካ ተቐላጢፍካ ሕክምናዊ 
መርመራ ከተካይድ ይግባእ። ቀልጢፍካ 
ምስ እትፍወስ ዝበለጸ ውጽኢት ክትረክብ 
ትኽእል ኢኻ። 
•	 ትሕቲ 50 ዓመት ዝዕድመአን 

ደቂ ኣንስትዮ፡ ኣብ ተመሳሳሊ ዕድመ ካብ 
ዝርከቡ ደቂ ተባዕትዮ ብመጥቃዕቲ ልቢ 
ክሞታ ዘለወን ተኽእሎ ብዕጽፊ ዝዛየደ 
እዩ። 
•	 ብመጥቃዕቲ ልቢ ካብ ዝርአ 

ሞት እቲ 50 ሚእታዊት ናብ ሆስፒታል 
ቅድሚ ምብጽሖም ኣብ ዘሎ ሓደ ሰዓት 
ዘይመልእ ግዜ የጋጥም። መጥቃዕቲ ልቢ 
ዘየላቡ ቀታሊ ሕማም ብምዃኑ ኣብ 
ውሽጢ ውሑዳት ደቓይቕ ናብ ሕክምና 
ክትበጽሕ ይግባእ።
•	 መጥቃዕቲ ልቢ ኣብ 

መንእሰያት’ውን ዘጋጥምኳ እንተኾነ፡ 

እቲ 80 ሚእታዊት ልዕሊ 65 ዓመት 
ኣብ ዝዕድመኦም ሰባት የጋጥም። ዕድመ 
ብዘየገድስ፡ ምልክታት መጥቃዕቲ ልቢ 
ከነቕልበሉ ይግባእ።

ንመጥቃዕቲ ልቢ ዝያዳ ተኣፋፊ ንመጥቃዕቲ ልቢ ዝያዳ ተኣፋፊ 
መን እዩ፧መን እዩ፧

ናብ መጥቃዕቲ ልቢ ከብጽሑ ዝኽእሉ 
ሓያሎ ረቛሕቲ ኣለዉ። ገለ ካብቶም 
ረቛሕቲ ምስ ምድፋእ ዕድመን ተወርሶን 
ዝመጽኡ ብምዃኖም ክትከላኸሎም 
ዘጸግሙ እዮም። እቶም ባዕልኻ ትፈጥሮም 
መጥቃዕቲ ልቢ ከስዕቡ ዝኽእሉ ረቛሕቲ 
ግና ክትቆጻጸሮም ካብኡ ሓሊፍካ ድማ 
ክትፍውሶም ዝከኣሉ እዮም። 

ተቖጻጺርካ ክትቅይሮም ዘይትኽእል ተቖጻጺርካ ክትቅይሮም ዘይትኽእል 
ረቛሕቲ መጥቃዕቲ ልቢ፦ረቛሕቲ መጥቃዕቲ ልቢ፦

ዕድመ፦ ዕድመኻ ካብ 65 ዓመት 
ንላዕሊ ምስ ዝኸውን ግዳይ መጥቃዕቲ 
ልቢ ክትከውን ዘለካ ተኽእሎ ሰፊሕ እዩ።
ጾታ፦ ደቂ ተባዕትዮ ዝያዳ ደቀንስትዮ 

ግዳያት መጥቃዕቲ ልቢ ይኾኑ። 

ስድራቤታዊ ድሕረ-ባይታ፦ ሕማማት 
ልቢ፡ ጸቕጢ ደም፡ ምኽሳዕን ሕማም 
ሽኮርን ካብ ዘለዎ ስድራቤት ምስ 
እትውለድ ብመጥቃዕቲ ልቢ ዝያዳ 
ተጠቃዒ ኢኻ። 

ከተመሓይሾ እትኽእል ረቛሕቲ ከተመሓይሾ እትኽእል ረቛሕቲ 
መጥቃዕቲ ልቢ፦መጥቃዕቲ ልቢ፦

•	 ምትካኽ ሽጋራ፡
•	 ልዕሊ ዓቐን ኮሌስትሮል፡
•	 ምኽሳዕ፡
•	 ዋሕዲ ምውስዋስ ኣካላት፡
•	 ኣመጋግባን ኣወሳስዳ ኣልኮላዊ         	

	 መስተን፡
•	 ወጥሪ ወዘተ።

ምክልኻልምክልኻል

ሓደ ካብቲ ዝበለጸ ካብ መጥቃዕቲ ልቢ 
ንምክልኻል ዘኽእል ኣገባብ ጥዕና ዘለዎ 
ኩነታት ኣነባብራ ምኽታል እዩ። እቶም 
ጥዕና ዝህቡ ኩነታት ኣነባብራ፦

•	 ሽጋራ ዘይምትካኽ፡ ተትክኽ 
ምስ እትህሉ ድማ ቀልጢፍካ ከተቋርጾ 
ምኽኣል። 
•	 ምዕሩይን ዝተመጣጠነን 

መግቢ ክትወስድ ምኽኣል።
•	 ስሩዕን ዕኹልን ዝኾነ 

ምውስዋስ ኣካላት ምክያድ።
•	 እኹል ድቃስን ዕረፍትን 

ምርካብ።
•	 ብሕማም ሽኮር ተጠቃዒ 

ምስ እትኸውን ነቲ ሕማም ክትቆጻጸሮ 
ምኽእል።
•	 ትወስዶ መጠን ኣልኮል 

ምጉዳል።
•	 ዓቐን ኮሌስትሮል ናብ ዝተሓተ 

ዓቐኑ ምውራድ።
•	 ጸቕጢ ደም ናብ ንቡር 

ደረጅኡ ምውራድ። 
•	 ክብደት ኣካላትካ ምቁጽጻር፡
•	 ብዝተኻእለ መጠን ዘለካ 

ወጥርን ጭንቀትን ናብ ዝተሓተ 
ምውራድ።
            ምንጪ፦ who.int            ምንጪ፦ who.int

ሎሚ ኣብ ER-TV
 ሰዓት	    መደብ	
12፡00	  ሃገራዊ መዝሙር
12፡05	  ዘዋሪት ካሜራ
12፡30	  ዜና (ትግርኛ)
12፡50	  ዜና ስፖርት
12፡55	  መኣዝን ልምዓት
13፡30	  ዜና (ዓረብ)
13፡40	  ለሰ ስፖርት
15፡10	  ዶክመንታሪ
15፡55	  ዳህሳስ ሕትመት
16፡20	  ሰሙናዊ ስፖርት
17፡00	  ዜና (ትግርኛ)
17፡15	  ደርፊ
17፡30	  ዜና (ዓረብ)
17፡45	  ወግዓዊ ጽንብል  	      	

          8 መጋቢት ኣህጉራዊ  	
  	  መዓልቲ ደቂ ኣንስትዮ  	
          (ድግማ)	
19፡25	  ሃሎ ቈልዑ
20፡00	  ዜና (ትግረ)	
20፡15	  መደብ ዋልታ
21፡00	  ዜና (ትግርኛ)
21፡25	  እንዳ ዝማም
22፡00	  ዜና (ዓረብ)
22፡10	  ድራማ

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብ

ደዋሊት፥ ሄለው ኣገልግሎት ምኽሪ 
ብተለፎን ድዩ፧

ኣማኻሪት፥ ኣይተጋገኽን ጽቡቕ 
ኣለኺ። መን ክብል፧ ካበይከ 
ትድውሊ ኣለኺ፧

ደዋሊት፥ ነብያት እብሃል ካብ 
ኣስመራ’የ ዝድውል ዘለኹ።

ኣማኻሪት፥ እንታይ ክሕግዘኪ 
ነብያት፧

ደዋሊት፥ ኣንቲ ወዲ ዓሰርተ ዓመት 
ቈልዓ ኣለኒ። ኣብ ዓራት እናሸነ 
ኣሸጊሩኒ እንታይ ከም ዝገብሮ 
ጠፊኡኒ፧ ገለ ምኽሪ እንተ ረኸብኩ 
ኢለ’የ ዝድውል ዘለኹ።

ኣማኻሪት፥ መዓስ’ዩ ዘጋጥሞ፡ ኵሉ 
ግዜ ድዩ፧ ብቐትሪ ወይ ብለይቲ፡ 
ወይሲ ሳሕቲ’ዩ፧

ደዋሊት፥ ኣብ ቀትሪስ ደሓን’ዩ፣ ኣብ 
ግዜ ለይቲ ግና ሃለዋቱ ኣጥፊኡ 
ዝድቅስ ግዲ ኮይኑ በቃ ዳርጋ 
ከይሸነ ዝሓድረለን መዓልታት 
የለዋን ክበሃል ይከኣል’ዩ።

ኣማኻሪት፥ ነብያት፡ እዚ ሽንቲ 
ዘይምቍጽጻር መዓስ’ዩ ጀሚርዎ፧

ደዋሊት፥ ኦይ! መዓስ ክብሎ ካብ 
ዝውለድ ክሳብ ሕጂ’ዩ ዘየቋረጸ 
ዘሎ። ዓሰርተ ዓመት ምሉእ 
እነኹልኪ ጨብረቕ እብል፣ ሎምስ 
መሪሩኒ በጃኺ!

ኣማኻሪት፥ ዝኾነ ጥዕናዊ ጸገም 
ከይህልዎ፡ ናብ ትካል ጥዕና ኬድኪ 
ወይ ካብ ሰባት ምኽሪ ሓቲትኪ 
ትፈልጢዶ፧

ደዋሊት፥ ዋእ! ነዚ ኢለስ 
ኣይከድኩን። ደሓር ከኣ እንታይ’ሞ 
ክብልዎ እዮም። ቀትሪ ዋላ ዝሸይን 
እንተ ዝኸውንሲ ሓቅኺ፣ እዚ’ኮ ኣብ 
ለይቲ ጥራይ’ዩ ዝሸይን። ከምኡ ደኣ 
ኣይተዕርፊ ኢሉኒ እምበር። ከም 
ዝሸይን ሰብ ከይፈልጦ ኢለ’ውን 
ካብ ዝኾነ ሰብ ምኽሪ ሓቲተ 
ኣይፈልጥን’የ። ካን ብሓደ ኣፊቱዶ 
ምስጢር ገዛይ ከውጽእ ኢልክኒ፣ ግና 
ብገለ ገለ ዝሰማዕክዎ ሓበሬታ ባዕሉ 
ዝሸኖ ሽንቲ እንተ ሰትዩ ፈውሲ’ዩ 
ኢሎም ከዕልሉ ሰሚዐ ነይረ ፈቲነዮ 
ግና ውጽኢት ኣይረኸብኩሉን። 
ኣንቲ ዋላ ቀጥቂጥካዮ ኣይስምዖን’ዩ 
እዚ።

ኣማኻሪት፥ ኣብ ገለ ሰባት 
ሽንቲ ምስታይ ጽቡቕ’ዩ ክብሉ 
ዝስምዑ’ኳ እንተኾኑ፡ እዚ ግና 
ግጉይ ርድኢት’ዩ። ሰባት ክብሉ 
ሰሚዐ ኢልካ ጥቕሙን ጕድኣቱን 
ከይፈለጥካ ኣብ ክንዲ ምፍታን፡ 
ኣብ ከባቢኻ ዘሎ ትካል ጥዕና 
ብምኻድ ሕክምናዊ ሓገዝ ምሕታት 
ኣገዳሲ’ዩ። ግና ክሓተኪ ነብያት 
ወድኺ ካብ ድቃሱ ክበራበር እንከሎ 
ከመይ ኢሉ ይትንስእ፧ ንስኹምከ 
ኣብታ ግዜ እቲኣ እንታይ ዓይነት 

ግብረ መልሲ ተርእይዎ፧

ደዋሊት፥ ክሳብ ባዕልና ነተንስኦ ካብ 
ዓራቱ ኣይወርድን’ዩ። ኣብ ጸወታ ኮነ 
ካልእ ንጥፈታቱ ዝሕል ዝበለ ኮይኑ 
ቀልጢፉ ዝደሃል ዓይነት’ዩ። ሓደ ግዜ 
ከምዚ ነብሰ ምትሓት ዝስመዖ ኮይኑ 
ይስምዓኒ። ሓደ እዋን ናይ ወላዲት 
ነገር ግዲ ኮይኑ ኣዝዩ’ዩ ዘደንግጸኒ። 
ግና ኵሉ ሕውስውስ ስለ ዝብለኒ 
ከይደንጎኹ ኣብ ጸርፍን ዘለፋን’የ 
ዝኣቱ። ክገርመኪ ካልእ ወዲ 
ሸውዓተ ዓመት ቈልዓ ኣለኒ። ንሱ 
ኣብ ክልተ ዓመቱ’ዩ ሽንቲ ኣቋሪጹ። 
እቲ ዝነኣሰ ሽንቲ ዘይመሎቖስ ዓቢ 
እናበልኩ ሕርቕ’የ ዝብል። ጸኒሐ 
ደኣ እጠዓስ’የ እምበር እንሓንሳብሲ፡ 
“ኣነስ እንታይ መርገም ነይሩኒ’ዩ 
ወደይ፡ ኣንታ እንታይ’የ ገይረካ፡” 
እናበልኩ’የ ዘዋርዶ።

ኣማኻሪት፥ ርኢኺ፡ ነዚ ቈልዓ ምስቲ 
ምንኣሱ ተወዳድርዮ ስለ ዘለኺ’ዩ 
እቲ ጸገም። ኵልና ደቂ ሰባት ሓደ 
ዓይነት ባህርን ጠባይን ክህልወና 
ኣይክእልን’ዩ። ከምቲ ሕብርናን 
መልክዕናን ዝፈላለ፡ ኣብ ኣካላትና 
ዝረኣዩ ምዕባለታት’ውን ካብ ሰብ 
ናብ ሰብ ክፈላለዩ ግድን’ዩ። ናይ 
ኵሎም ደቅኺ ጥንሲ ሓደ ዓይነት 
ድዩ ነይሩ ዋላ ይፈላለ’ዩ፧ እስከ 
እዚኣ መልስለይ።

ደዋሊት፥ ይፈላለ እምበር ነይሩ። 
ኣብ መጀመርታ ብዙሕ ግዜ 
ተምላስ የሸግረኒ ነይሩ። ደሓር ግና 
እናተመሓየሸ ከይዱ። እሞ ምስ 
ጥንሲ ምትእስሳር ኣለዎ ማለት ድዩ፧

ኣማኻሪት፥ ኖኖ ጥንሲ ምትእስሳር 
ኣለዎ ኣይኮንኩን ዝብለኪ ዘለኹ። 
ግና ኵላትና ሓደ ከም ዘይኮንና 
ንኽትግንዘቢ’የ። ሓደ ክትርድእዮ 
ዘለኪ ነገር፡ እዚ ቈልዓ ኮነ ኢሉ 
ዝገብሮ ዘሎ ኣይኮነን። ብዙሓት 
ስድራቤታት ብኸምዚ ናይ ወድኺ 
ጸገም ይሽገራ’የን። ክእለት ምዕባለ 
ምቁጽጻር ሽንቲ ኣብ ግዜ ህጻንነት 

ዝጅምር እኳ እንተኾነ፡ ዝያዳ 
ኣርባዕተ ዓመት ምስ በጽሑ 
ምልኣት ፍሕኛኦም ክርደኦም ስለ 
ዝጅምር ምቁጽጻር ሽንቲ የማዕብሉን 
ክመሃሩን ይኽእሉ። ናይ እዋን 
ለይቲ ክእለት ምቁጽጻር ሽንቲ 
ዝደንጎየ ኮይኑ፡ ክሳብ ሓሙሽተ - 
ሸውዓተ ዓመት ክጸንሕ ይኽእል’ዩ። 
ኣብ ምዕራባዊ ዓለም ብዝተገበረ 
ዝተፈላለዩ መጽናዕትታት ምርኩስ 
ብምግባር፡ እዚ ምዕባለ ብዕድመን 
ጾታን ክፈላለ ከም ዝኽእል ይእምቱ። 
ኣብ ሓሙሽተ ዓመቶም ብግዜ ለይቲ 
ሽንቶም ክቈጻጸሩ ዘይክእሉ ክሳብ 
16% ክበጽሑ እንከለዉ፡ 1-2% 
ድማ ማዕጾ ፍሕኛ ይኹን ንምልቈተ 
ሽንቲ ዝቆጻጸር ነዝዒ ከየማዕበሉ 
ክሳብ 15 ዓመት ዝጸንሑ ክኾኑ 
ይኽእሉ። ብጾታ ክረአ እንከሎ ድማ 
ዝያዳ ኣብ ደቂ ኣንስትዮ ከም ዝረአ 
እቶም መጽናዕትታት ይሕብሩ። 

ደዋሊት፥ እንታይ ጸገሙ እዩ ወደይ፣ 
ክሳብ 15 ዓመት ኢልካ ከኣ ኣሎ። 
እንታይ’ዩ ወደይ ናብዚ ኵሉ 
ዘብጽሖም ዘሎ። 

ኣማኻሪት፥ ዝተፈላለየ ጠንቂ 
ክህልዎ ይኽእል’ዩ፡ ገለ ካብኣቶም 
ንምጥቃስ፥

• ሽንቲ ዝቈጻጸር ኣፍደገ (ማዕጾ) 
ፍሕኛ ምዕባለኡ ምስ ዝዝሕትል፣

• ፍሕኛ ብተፈጥሮኣ ንእሽቶ ምስ 
ትኸውን፡ ካብቲ ክትሕዞ ዝግባኣ 
ዓቐን ንታሕቲ ትሕዝ፣

• ተወርሶኣዊ ዝዝወት፡ ካብ 
ተመሳሳሊ ጸገም ዘለዎም ስድራ 
ዝተወልዱ ዝያዳ ቅሉዓት ይኾኑ፣ 

• መጠን ማይ ኣብ ኣካላትና 
ብፍላይ ድማ ኣብ ኵሊት ዝቈጻጸር 
ቫሶፕረሲን ዝተባህለ ነዝዒ ጕድለት 
ምስ ዝህሉ ናብዚ ኵነት የቃልዕ፣ 

• ከቢድ ድቃስ ንቘልዓ ፍሕኛኡ 
ከም ዝመልአ ንኸይፍለጦ ይገብር’ዩ 
ዝብል፡ ምሉእ መዕለቢ ዘይረኸበ 
መረዳእታ ኣሎ፣ 

• ዝበዝሑ ቈልዑ ዝኾነ ውሽጣዊ 
ጸገማት እኳ እንተ ዘይሃለዎም ከም 
ሕማም ሽኮርያ፡ ረኽሲ ስርዓተ 
ሽንቲ፡ ሕማማት ኩሊት፡ ሕማም 
ምንፍርፋር፡ ድርቀትን ካልኦት 
ሕማም ጠንቂ ዘይምቁጽጻር ሽንቲ 
ክኾኑ ይኽእሉ’ዮም። 

ስለዚ፡ ነብያት ብመጀመርታ፡ ኣብ 
ትካል ጥዕና ብምኻድ ውሽጣዊ 
ሕማም ከም ዘይብሉ ከተረጋግጺ 
ይግባእ። ንትካል ጥዕና ኣብ 
እንኸደሉ እዋን ክንዘራረበሉ 
ዝግበኣና ዛዕባ፥ ከይሸነ ዝሓልፈለን 
እዋናት ክንደይ’የን፣ ከምዚ 
ዓይነት ሕሉፍ ታሪኽ ኣብ ስድራ 
ምህላዉን ዘይምህላዉን፣ ቈልዓ 
ናይ ምሕርናኽ ልምዲ ኣለዎ ድዩ፣ 
ዝወስዶ መድሃኒታት እንተ’ለዎ፣ 
ኣብ ስድራቤት ከም ፍትሕ፡ ሞት፡ 
ምፍላይ ኣቦ ወይ ኣደ ብመገሻ፣ 
ኣብ ርእሲኡ ድማ ኣተኣላልያን 
ኣረኣእያን ወለድን ኣሕዋትን 
ብሰፊሑ ክንዘራረበሉ ኣዝዩ 
ኣገዳሲ’ዩ። ኣለኺዶ ነብያት፧

ደዋሊት፥ እሰምዓኪ ኣለኹ።

ኣማኻሪት፥ ካብዚ ክንዘራረበሉ 
ዝጸናሕና ተበጊስኪ ኣብ ወድኺ 
ዝጸንሐ ኣተኣላልያን ኣረኣእያን 
ከመይ ይመስል፧

ደዋሊት፥ ኦይ! እንታይ ኢልክሉ ኢኺ 
ወደይ ደኣ መስኪናይ ከምዚ ባዕሉ 
ዘምጸኦ ሓንሳብ ይቕጥቀጥ፣ ያኢ 
መቕጻዕቲ ተሓሲብለይ ኣብ ምድሪ 
ኢኻ ትሓድር ተባሂሉ መሸማዕ 
ኣንጺፈ ኣብ ስሚንቶ ዘሕድሮ እዋን 
ነይሩ። ምንኣስ ሓዉ ከይተረፈ 
ብገለ እንተ ተባኢሶም “ጠስጣስ” 
ኢሉ ይጸርፎ። ከይተረድኣና ብዙሕ 
ሃስያ ኢና ኣውሪድናሉ። እዚ ኵሉ 
ገይርናስ መዓስ ገዲፍዎ፣ እቲ 
መቕጻዕትስ ንዓና’ዩ ዝግባእ ነይሩ። 
እዋይ ወደይ! መስኪናይ ሓቁ 
እንድዩ ደኣ በረግ ክብል፣ ማለተይ 
ፈራሕ’ዩ። እሞ ሕጂ ደኣ እንታይ’ዩ 
ዝግበሮ፧ ክገድፎኸ ይኽእል ድዩ፧

ኣማኻሪት፥ ብዘይካ እቶም ተወሳኺ 
ሕማማት ዘለዎም ቈልዑ ባዕሉ 
ዝገድፎም እኳ እንተኾነ፡ ኣልያን 
ምትብባዕን ግና የድልዮም። በዚ 
መስርሕ ክምሓየሽ እንተ ዘይክኢሉ 
ድማ መድሃኒታዊ ሓገዛት ክግበረሎም 
ይኽእል። ስድራቤታት ክርድእዎ 
ዘለዎም እዚ ጸገም ብፍትወቶም 
ዝመጸ ክሳብ ዘይኮነ፡ መቕጻዕትን 
ዘለፋን ከውርዱሎም ኣይግባእን። 
ብኣንጻሩ እኳ ደኣ፥

• ብዝተኻእለና ቈልዓ ቅድሚ 
ምድቃሱ ክሸይን ከም ዘለዎ ሓላፍነት 
ወሲድና ምዝኽኻር የድሊ፣ 

• ኣብ ግዜ ለይቲ’ውን እንተኾነ 
ኣተሲእና ከም ዝሸይን ምግባር፣ 

• ቅድሚ ድቃስ ሽኮራዊ፡ ካፈይን 
ትሕዝቶ ዘለዎም መስተ ምውጋድ፣

• ጸልማት ዝፈርህ ቈልዓ ምስ 
ዝኸውን ሃሳስ መብራህቲ ወሊዕናሉ 
ወይ መብራህቲ ኣብ ጥቕኡ 
ኣቐሚጥናሉ ምሕዳር ሓጋዚ’ዩ፣ 

• ቈልዓ ክሰትዮ ዘለዎ ፈሳሲ 
መብዛሕትኡ ኣብ ናይ ንግሆ ወይ 
ቅድሚ ሰዓት 5 ድ.ቐ. እንተኾነ 
ይምረጽ፣

• መደቀሲኡ ፕላስቲክ መንጸፍ 
ምግባር ንኸይሽትት ሓጋዚ’ዩ፣ 

• ብተወሳኺ ንግሆ ክትንስእ ከሎ 
ጠልቅዩ ምስ ዝሓድር ተሓጻጺቡ 
ክዳኑ ክቐያይርን ንጽህናኡ ክሕሉን 
ምትብባዕ፣ ከይሸነ ምስ ዝሓድር ድማ 
ኣተባባዒ ዝኾነ ቃላትን ውደሳን፡ 
ከምኡ’ውን ሽልማት ምሃብ ንሞራሉ 
ሓጋዚ’ዩ፣ 

• ቈልዓ ከይደቀሰ እንከሎ ፍሕኛ 
ከም ዝመልአት ሓሲቡ ኣብ ዓራት 
ደይቡ ንኽሸይን ከም ዝወርድ 
ብምግባር፡ ብተደጋጋሚ ምልምማድ 
ኣብ እዋን ለይቲ ንኽለማማድ 
ሓጋዚ’ዩ፣ 

• መተንስኢ ሰዓት ተጠቒምካ’ውን 
ኣበራቢርካ ምልምማድ ይከኣል። 
ብተወሳኺ ኣብ ስረ ውሽጢ ዝለግብ 
ዘመናዊ መሳርሒ፡ ስረ ውሽጢ 
ክትርክስ ኣብ ዝጅምረሉ ደወል 
ብምውቃዕ ንኽበራበር ዝገብር 
መሳርሒ’ውን ኣሎ። 

ስለዚ፡ ነብያት እዚ ጸገም ኣብ 
ኣብ ብዙሓት ሰባት ዘጋጥም ስለ 
ዝኾነ፡ ናይ ውላድኪ ጸገም ጥራይ 
ከይመስለኪ። ሓገዝ ክርከብ ከም 
ዝኽእል ፈሊጥኪ ብዝተኻእለኪ 
ክትሕግዝዮ ፈትኒ።

ደዋሊት፥ በሊ እስከ ኣምላኽ 
ይሓግዘኒ። ንዝሃብክኒ ሓበሬታ 
ኣዝየ’የ ዘመስግነኪ።

ኣማኻሪት፥ ኣነ’ውን ምኽሪ ደሊኺ 
ብምድዋልኪ አመስግነኪ፣ ብሩኽ 
መዓልቲ።

ውላደይ ሽንቲ እናመሎቖ ክሳብ መዓስ፧ውላደይ ሽንቲ እናመሎቖ ክሳብ መዓስ፧

ሸባብሸባብ
ሃሃ ማማ መመ ተተኤኤ

ሕቶ ሸባብሕቶ ሸባብ

“... እዚ’ኮ ኣብ ለይቲ ጥራይ’ዩ ዝሸይን። ከምኡ ደኣ ኣይተዕርፊ ኢሉኒ እምበር።”

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ኣፋዊ ስነ ግጥሚ
መሓሪ ዑቕባሚካኤል (ጠዊል)

ኮምሽን ባህልን ስፖርትን ኤርትራ

ሻዱሻይ ክፋል

ኣገዳስነት ኣፋዊ ስነ ግጥሚ

ብዛዕባ ሆመርን ውሩያት ግጥምታቱ 
ኤልያድን ኦዲሰይን ክብሃል ዝኽእል 
ኣመና ብዙሕ እዩ። እዞም ኣብ 850 
ቅድሚ ልደተ ክርስቶስ ኣቢሎም ብሆመር 
ዝፈረዩ ኣፋዊ ግጥምታት ክሳዕ ሕጂ ኣብ 
ዝፈረዩ ኣፋውን ጽሑፋውን ግጥምታት 
ብዝተሓሓዝ ዝለዓሉ እዮም። እዞም 
ብሆመር ዝፈረዩ ግጥምታት ንስነ ጽሑፍ 
ግሪኽ ጥራይ ዘይኰኑ፡ ንግሪኽ ከም ሃገር 
ክትፍለጥ ዝገበሩ፡ ካብ ነንበይኖም ኣፋዊ 
ዛንታታት ንላዕሊ፡ ብዛዕባ ባህልን ቃልስን 
ግሪኻውያን መሰረታዊ ሰነዳት ዝሓዙ 
ግጥምታት እዮም። 

ካብ 1488 ዓመተ ምህረት ንድሓር 
ኣብ ዘሎ ግዜ ምሁራት ግሪኽን ካልኦት 
ሃገራትን ኣፋዊ ግጥምታት ሆመር 
መጻሕፍትን ካልኦት መሰነዲታትን 
እናተጠቕሙ ናብ መላእ ዓለም ከም 
ዝዝርጋሕ ገበሩ። ወላ’ኳ ቅድሚ እዚ 
ግዜ እውን ተመሳሳሊ ፈተነ ተኻይዱ 
እንተነበረ፡ እቲ ዝያዳ ንግጥምታት ሆመር 
ዓለማዊ ጽልዋን ኣፍልጦን ከም ዝህልዎም 
ዝገበረ ግና እቲ ኣብዚ ዝተጠቕሰ ዓመተ 
ምህረት ዝተኻየደ ስራሕ እዩ። በዚ 
ኣገባብ ግጥምታት ሆመር ኣብ ዝተፈላለየ 
ክፋላት ዓለም ዝርከቡ ህዝብታት ሰላም፡ 
ፍትሒ፡ ምዕባለ፡ ሓድሕዳዊ ምክብባርን 
ምኽባር ፍልልያትን ክርድኡ ከምዘለዎም 
ንምርዳእ ዝለዓሉ ዀኑ። ብዓቢኡ ኸኣ 
ነቲ ኤውሮጳውያን “ሪናይሳንስ” ኢሎም 
ዝጽውዑዎ ፍልጠት ዝዓጠቐት ዓለም 
ንምፍጣር ዝዓለመ ሰውራኦም፡ ግጥምታት 
ሆመር እቶም ቀንዲ ጐስጐስቲ ሓሳባት 
ኰኑ። ወዲሰብ ጥበብን ሰብኣውነትን 
ንኽምሃር ግጥምታት ሆመር ክንበበሉ 
ተጀመረ። ወዲ ሰብ ልቦና ንኽመሃር 
ነቶም ኣብ ግጥምታት ሆመር ዝርከቡ 
ልቦናታት ከም ዝፈልጦም ክግበር 
ተደልየ።  

እቲ ኻልእ ብመገዲ ሆመር ኣቢሉ 
ኣገዳስነት ኣፋዊ ግጥምታት ንምግላጽ 
ዝቐርብ ሓሳብ፡ ግጥምታት ሆመር ኣብ 
ካልኦት ኣፋዊ ያታታትን ዘመናዊ ስነ 
ጽሑፍን ዝፈጠሩዎ ጽልዋ እዩ። ወላ’ኳ 
ጽልዋኦም ካብ መጀመርታ እንተነበረ፡ 
ካብ 12 ክፍለ ዘመን ድሕሪ ልደተ 
ክርስቶስ ኣብ ዘሎ ግዜ ግጥምታት ሆመር 
ንብዙሓት ጸሓፍትን ደረስትን መሰረት 
ኰይኖም እዮም። ብዙሓት ኣብ ዝተፈላለየ 
ግዜን ቦታን ዝፈረዩ ደረስትን ፍርያቶምን 
ንግጥምታት ሆመር ተወኪሶም ዝነቐሉ 
እዮም። ካብ ግጥምታት ሆመር ነቒሎም 
ዝተደርሱ ግጥምታት፡ ዝተመድረኹ 
ድራማታት፡ ዝወጹ ቅርጻታት፡ ዝተሓትሙ 
ዝተፈላለየ ርእየት ዘለዎም መጻሕፍቲ፡ 
ዝተደርሱ ፊልምታት ኣመና ብዙሓትን 
ልሉያትን እዮም። ኤሩፒደስ ንትሮደስ 
ክጽሕፍ እንከሎ፡ ጎፍረይ ቾከር 
ንትረይለስን ክራይዘድን ክደርስ እንከሎ፡ 
ዊልያም ሸኪስፒር ንትረይለስን  ክረሲዳን  
እንከፍሪ፡ ሳሙየል ኮስተር ፊገንያን 
ፖሊዘናን ክጽሕፍ እንከሎ፡ ሄክቶር 

በርዮዝ ሊስን ትሮየንስ ክደርስ እንከሎ 
ወዘተ ንግጥምታት ሆመር እዮም ከም 
ምንጪ ሓሳቦምን ሓይሊ ድርሰታቶምን 
ዝገበሩ። ኣብ 1956 ዝፈረየት ፊልም 
ሄለን ጓል ትሮይ፡ ኣብ 1961 ዝተዓየት 
ፊልም ፈረስ ትሮይ፡ ከምኡ እውን ኣብ 
2004 ዝቐረበት ፊልም ትሮይ ድማ እቲ 
ብቐረባ ዝጥቀስ ካብ ኣፋዊ ግጥምታት 
ሆመር ዝፈረየ ዕዮታት ስነ ጥበብ እዩ። 
እዚ ከም ኣብነት ተላዒሉ ዘሎ ሓሳብ ከኣ 
ኣብ ኩሎም ኣፋዊ ግጥምታትን ካብኦም 
ክነቕሉ ንዝኽእሉ ዝተፈላለዩ ድርሰታትን 
ክካወን ዝኽእል እዩ። 
ሊችን ኮፊንን ዝተባህሉ ክልተ ምሁራን 

ኣፋዊ ስነ ግጥሚ ኣብ 1961 ብሓባር ኣብ 
ዘሕተሙዎ “Writing Oral literature” 
ዝብል መጽሓፎም፡ ንኣገዳስነት ኣፋዊ 
ግጥምታት ኣብ ክልተ ከፊሎም ክርእዩዎ 
ይፍትኑ። ኣገዳስነት ኣፋዊ ግጥምታት 
ንሕብረተሰብን ኣብኡ ንዝግደሱ ትካላትን 
ውልቀሰባትን ብምባል ድማ ይፈላልዩዎ። 
እዚ ኣገባብ ነቲ ተዘርዚሩ ዘይውዳእ 
ኣገዳስነት ኣፋዊ ግጥምታት ኣቐርጥዩ 
ዝሕዝ ብምዃኑ ድማ ብብዙሓት ኣብ 
ኣፋዊ ስነ ግጥሚ ዝግደሱ ወገናት ልዑል 
ተነባብነት ዝረኸበ ምልከታ እዩ። ዝበዝሑ 
እቶም ብኣዛት ይኹኑ ብፊደላት ክዝርዘሩ 
ዝኽእሉ ንኣገዳስነት ኣፋዊ ግጥምታት 
ዝገልጹ ሓሳባት እውን ኣብዚ ክልተ 
ምድባት ክኣትዉ ዝኽእሉ እዮም።

ኣገዳስነት ኣፋዊ ግጥምታት ንሕብረተሰብኣገዳስነት ኣፋዊ ግጥምታት ንሕብረተሰብ

ኣፋዊ ግጥምታት ምስ ኩሎም ኣፋዊ 
ያታታት ብምዃን ኣብ መዓልታዊ 
ንጥፈታትን ኣተሓሳስባን ሕብረተሰብ 
ዘበርክቶ እጃም ካብ ብጽሑፍን ንግራን 
ዝብሃል ንላዕሊ ምዃኑ ንዝዀነ ሰብ 
ተረዲኡዎ ኣይፈልጥን። ወላ’ኳ እዚ 
ክስተት ኣብ ኩሉ ብጽሑፍ ክብሃል 
ዝድለ ዛዕባ ዝረአ እንተዀነ፡ ኣብ ኣፋዊ 
ግጥምታት ግና ስድሪ ኣይሰኣኖን። 

ኣፋዊ ግጥምታት ካብ መዓልታዊ ናብራ 
ናይ ሕብረተሰብ ዘይፍለ ከም ምዃኑ፡ 
ሕብረተሰብ ካብ ንኣገዳስነቱ ምግላጽ 
ክብሎን፡ ካብ ምባሉ ንዝነቐለ ርድኢትን 
ምስትምቓርን ክቋደስን እዩ ዝቐሎ። ኣፋዊ 
ግጥምታት ስምዒታቱ ዝገልጸሉን ሓበሬታ 
ዘመሓላልፈሉን ጥበብ እዩ። ካብ ሰብኣዊ 
ክብርታቱን ባህላዊ ልምድታቱን ስጒሚ 
እውን ትኹን ውጽእ ንዝበለ ወገኑ ዓስ-ክር 
ዝብለሉ መግንሒኡን ምንጪ ልቦናኡን 

እዩ። ርስትን ጒልትን ንምዕቃብ ምፍሳስ 
ደምን ምስባር ዓጽምን ከም ዘድሊ 
ንምንጋር ዝግልገለሉ ኣፍ እዩ። ሃገርን 
ወገንን ኣሕሊፍካ ምሃብ ክንዮ ንውሓት 
ግዜን ርሕቀት ቦታን ዝነብርን ዝኸይድን 
እንታ ዝሓድግ ምዃኑ ንምርዳእ 
ዝግልገለሉ ሜላ እዩ። ልዕሊ ኹሉ ድማ 
ኣፋዊ ግጥምታት ዝዀነ ወዲሰብ ኣብ 
መዓልታዊ ህይወቱ ስምዒቱ ዝገልጸሉ፡ 
ሓድሕድ ንኽመላላእ ዝፈቓቐደሉ፡ 
ሓይልን ፍናንን ንምርካብ ዝሰሓለሉ 
መዝበጥ እዩ። ብሓፈሻ ከምቲ ቀዲሙ 
ዝተባህለ ኣገዳስነት ኣፋዊ ግጥምታት 
ብጠቐሳ ጥራይ እዩ ክሕለፍ ዝከኣል። 
ብሓፈሻ ኣፋዊ ግጥምታት ንሕብረተሰብ 
ኢደ-እግሩን ሓሳቡን ተግባሩን እዮም። 
ዝዀነ ሕብረተሰብ ብኣፋዊ ግጥምታት 
ዘይገልጾ ስምዒትን ዘየንጸባርቖ ንጥፈትን 
ዘይስንዶ ታሪኽን የልቦን ክብሃል ይከኣል። 
ካብዚ ብምንቃል ድማ’ዩ ኣገዳስነት ኣፋዊ 
ግጥምታት፡ ይትረፍ ጽሒፍካ ብኣፍ ነጊርካ 
እውን ኣይፋረቕን እዩ ዝብሃል። እቲ ዝሓሸ 
ንኣገዳስነት ኣፋዊ ግጥምታት ንምግላጽ 
ዝዝውተር ጥበብ ድማ ንኣብነታት 
ዝዀኑ ኣፋዊ ግጥምታት ምጥቃስ እዩ። 
እዞም ኣብዚ ጽሑፍ ተኻቲቶም ዘለዉ 
ኣፋዊ ግጥምታት ሕብረተሰብና እውን 
ነዚ ኣርእስቲ ኣብ ምድራዕ ግደ ዘለዎም 
እዮም። እኳ ድኣ ክንዮ እቲ ኣብ ዝተወሰነ 
መስመራት ክቕመጥ ዝኽእል ንኣገዳስነት 
ኣፋዊ ግጥምታት ዝገልጽ ሓሳባት።

ኣገዳስነት ኣፋዊ ግጥምታት ኣብ ኣገዳስነት ኣፋዊ ግጥምታት ኣብ 
መጽናዕትን ምኽዕባት ፍልጠትንመጽናዕትን ምኽዕባት ፍልጠትን

ከምቲ ኣብ ቀዳማይ ክፋል ናይዚ ጽሑፍ 
ዝተኣንፈተ፡ ክሳዕ መወዳእታ ናይ 19 
ክፍለ ዘመን ካብቲ ዝውንኖን ዘሰጋግሮን 

ሕብረተሰብ ወጻኢ፡ ኣብ ኣፋዊ ግጥምታት 
ዝጥቀስ ግዳሰን ወፍርን ኣይነበረን 
ክብሃል ይክኣል። ካብዚ ዝተጠቕሰ 
ግዜ ንድሓር ግና ኣፋዊ ግጥምታት 
ተጻሒፎምን ተቐሪጾምን ካብን ናብን 
ክሰጋገሩን ክወራረሱን ስለዝጀመሩ፡ ኣፋዊ 
ግጥምታት ኣብ ስነ ግጥሚ ብዝግደሳ 
ትካላት መጽናዕትን ምርምርን፡ ኣብ ስነ 
ግጥሚ ብዝግደሱ ውልቀ ሰባትን ካልኦት 
ብዝተፈላለየ መገዲ ኣእዳዎም ዝሕውሱ 
ወገናትን ሰፊሕ ጠመተ ክረኽቡ ጀመሩ።  

ኣፋዊ ግጥምታት መጽናዕቲ ዝካየደሎም 
ትሕዝቶታት ናይ ባህሊ ካብ ዝዀኑ 
ውሑድ ኣየቚጸሩን። መጽናዕቲ ኣፋዊ 
ግጥምታት ከም ዓውዲ ወይ ድስፕሊን 
ተወሲዱ ሰፋሕቲ ናይ መጽናዕትን 
ጽጽያን ስረሓቲ ካብ ዝካየደሎም ልዕሊ 
260 ዓመት ኣቚጺሩ ኣሎ። ከም 
ኩሎም ኣፋዊ ያታታት፡ ኣፋዊ ግጥምታት 
እውን ምንጪ ፍልጠትን ካብኡ ዝጥረ 
ልቦናን ምዃኖም ኣብ ስምምዕን ተበግሶን 
ምስ ተበጽሐ፡ ንምጽናዖም ብኸም ኵዕታ 
ማዕድንን ጠፈራዊ ምርምርን ክምሰል 
ዝኽእል ወፍርታት ተኻይዱሎም እዩ። 
ኣፋዊ ግጥምታት ዘጽንዓን ዓመቚቲ 
ምርምር ዘካይዳን ዩኒቨርሲቲታት 
ይኹና ኮለጃት ኣብ ነንበይኑ ኵርናዓት 
ናይ ዓለም ተመስሪተንን ኣብ ኣፋዊ 
ግጥምታት ብዝገበራኦ ትዅረት ስምን 
እታውን ረኺበንን። እዘን ከምዚ ዝበላ 
ትካላት መጽናዕትን ምርምርን ኣብ ኣፋዊ 
ግጥምታት ሰፊሕን ደቂቕን መጽናዕቲ 
ብምክያድ፡ ኣብ ስርዓተ ምህሮ፡ ምርምር፡ 
ዕረያ ጥምዙዝ ሓበሬታ፡ ድለባ ፍልጠት፡ 
ምስሳንን ምህብታምን ፍርያት ስነ ጥበብ፡ 
ምዝማንን ምሕብራውን ኣገልግሎታት፡ 
ምዕዛዝ ሕብረተሰባዊ ምክብባርን ምውሓስ 

ዓለማዊ ሰላምን ውህደትን ወዘተ ልዑል 
ተራ ዘለዎ ፍልጠትን ሓበሬታን ኣበርኪተን 
እየን። ኣብዘን ትካላት ዝዓዩ ይኹኑ 
ብፊንታዊ ድልየቶም ኣብ መጽናዕትን 
ምርምርን ዝነጥፉ ውልቀ ሰባት እውን 
ካብ መጽናዕትን ምርምርን ኣፋዊ 
ግጥምታት ብዝረኸቡዎ ጥበብን ልቦናን 
ሕሉፍን ህልውን ሕብረተሰብ ንዓለም ኣብ 
ምንቃሕንን ምምእዛንን ዝጻወቱዎ እጃም 
ኣመና ዓቢ እዩ።

መታሓፍስቲመታሓፍስቲ

ኣባ ምረትኣባ ምረት

ብ1 መጋቢት 1896 ኣብ ውግእ 
ዓድዋ ውዒሎም፡ ጣልያን ምስ ተሳዕረ 
ዕጫ ናይ’ቶም ብዙሓት ብሰራዊት ሃጸይ 
ምኒልክ ዝተማረኹ ኤርትራውያን ዓሳክር 
በጺሑዎም የማነይቲ ኢዶምን ጸጋመይቲ 
እግሮምን ተቘሪጾም ባሊዲ (ስንኩል) 
ኮይኖም ዝነበሩ ብላታ ተላ ገብራይ 
(መስሓል ወደከለ) ምስ ሞቱ፡ ነጋሽ ሳግላ፡ 
ከምዚ ኢሎም ኣልቀሱሎም።

ብላታ ተላ ኣባ ምረት
ወጨፎ በትርኹም ሓያል ብረት
ሓሽከር ሰንጋል ኢላ ምስ ፈከረት

ፈቐዶ ጫካ እናሓደረት
ውሕጅን ገደልን እናስገረት
ኣንበሳን ሓርማዝን እናዀበረት

ኳዕቲት ተመሲሓ ዓድዋ ዝተደረት።

ካን ተመሊኽኩም ኣባ ምረት
ኣብየት ኣብየት ኣብ ሞት ዘሎ ድፍረት

ዕዙዝ ዝነበርኩም እንካብ ፍጥረት
ሎሚዶ ነብስኹም ምስ ሰባ ማዕረት።

(ሰሎሞን ጸሃየ - ማሰን መልቀስን ቀዳሞት (ሰሎሞን ጸሃየ - ማሰን መልቀስን ቀዳሞት 
ገጽ 217)ገጽ 217)

ንዓይ ንዝምብሎንዓይ ንዝምብሎ

ወይዘሮ ንግሳ(ይ) ባሕረጋሲ ገረሀላሰ 
ማጨው ዓዲ ገባ፣ ኸባቢ ማይ ድማ 
እቶም ሹመኛን ፍሉጥ ክኢላ ኣፋዊ 
ግጥሚታትን ዝነበሩ ኣቦአን ባሕረጋሲ 
ገረሀላሰ ምስ ዓረፉ ኣብ ቅድሚ እቶም 
ኣብቲ ቐብሪ ዝነበሩ ራእሲ ኺዳነማርያም 
ገብረመስቀል፣ ንኣቦአን ከምዚ ኢለን 
ኣልቀሳሎም።

ወየ ወየ ወየ
ጐሃዩለይ ንዓይ ንዝምብሎ

አረ ብኸዩለይ ንዓይ ንዝምብሎ
ዝብኢ ኽበልዓኒ’ዩ ቐትሪ ኸሎ
ሽላ ኽጸፍዓኒ’ዩ ላዕሊ ኸሎ

እቲ ብኽያትስ ንዓይ ድኣ ንዓይ 
ንዝምብሎ

ኣንታ ሃይለ ሓወይ እምብዛ ኣይትቀሎ
ሃብተ ሓወይ’ውን እምብዛ ኣይትቀሎ
እንታይ ከይትኸውን ኣባ ነውጽ ከሎ
ስላሴ ኣብ ጐንኻ ራእሲ’ውን ብልዕሎ 
ኢለን ኣልቀሳ። ነቲ መልቀስ ዝሰምዑ 

ራእሲ፡ “ጸውዕዋ” በሉ። ወይዘሮ 
ንግሳ ተጸዊዐን መጻ። ራእሲ “እንታይ 
ደሊኺ” ክብሉ ሓተትወን። ንሰን ድማ 
“ኣቦይ ጭቃ እዩ ነይሩ’ሞ እዛ ጭቅነት 
ከይትኸደኒ፡ ከም ዝነበረታ ነሕዋተይ 
ክትከውን ደልየያ” በላኦም። ራእሲ 
ድማ ነታ ዝደለያኣ ጭቅነት ብፈርማኦም 
ኣረጋጊጾም ንሓወን ሃብዎ። ስልጣን ድማ 
ሳላ መልቀሰን ካብ ባሕረጋሲ ገረሀላሰ ናብ 
ደቆም ቀጸለት።

ቤት-ፍርዲ ሸሪዓ ዞባ 
ማእከል

ኣሚራ ስዒድ ነጋሽ፡ ኣቦይ ስዒድ ነጋሽ 
ዓሊ ስለዝተሰወአ፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን7/4/26 
ኣብ ቤ/ፍ ሸ/ዞ/ማ ይቕረብ።

1ይ ቤት-ፍርዲ ዞባ ማእከል 
ኣስመራ

ኣብ መንጎ ብፍ/በ/መሰል ቁምነገር 
ተስፋይ ንጉሰ፡ ብፍ/ሰ/ዕዳ ወረ/ነፍ በርሀ 
ነጸርኣብ መሓሪ 1.ጸጋ መሓሪ ምስግና 
2.ፐርሳቤል በርሀ ነጸርኣብ 3.ኤርምያስ 
በርሀ ነጸርኣብ ዘሎ ናይ ፈጽሚ 
ጉዳይ፡ ብፍ/ሰ/ዕዳ  2.ፐርሳቤል በርሀ 
ነጸርኣብ 3.ኤርምያስ በርሀ ነጸርኣብ፣ 
ንጹር ኣድራሻኹም ስለ ዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ብኣካል ወይ ብሕጋዊ ወኪል ን7/4/26 
ኣብ ቤ/ፍ 9ይ መጋባእያ ቁ.32 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ከሳሲ ኣብርሃም ወልደትንሳኤ 
ወልደማርያም፡ ተኸሳሲ ሰለሙን 
መብራህቱ ተስፋማርያም፡ ንገንዘብ 
ዝምልከት ጉዳይ ተኸፊቱልካ ስለዘሎ፡ 
ን15/4/26 ኣብ ቤ/ፍ ቁ.47 ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ንጽህቲ ዮሴፍ ወልደኣብ፡ ስም ኣደይ 
ኣጽብሀት ገብረሂወት ምባል ተሪፉ፡ 
ኣኽበረት መብራህቱ ጳውሎስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን2/4/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

 ጀማል ሳልሕ መሓመድ ምባል 
ተሪፉ፡ የማነ ሳልሕ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን2/4/26 ኣብ ቤ/ፍ 7ይ 
መጋባእያ ዕዳጋ እኽሊ ይቕረብ።

ኣቶ ወልዱ እስቲፋኖስ ፍስሃየ፡ ብዓልቲ 
ቤተይ ኣምለሰት ተስፋይ ሓየሎም 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን7/4/26 ኣብ 
ቤ/ፍ 9ይ መጋባእያ ቁ.32 ይቕረብ።

ከሳሲት ወ/ሮ ጉዖይ ወልዳይ 
ወልደስላሴ፡ ተኸሳሲ ኣቶ ኣንዋር 
ያሲን ዓብደኑር፡ ናይ ስም ምትሕልላፍ 
ክሲ ተመስሪቱ ስለዘሎ፡ ብኣካል ወይ 
ብሕጋዊ ወኪል ን7/4/26 ኣብ ቤ/ፍ 
5ይ መጋባእያ ዕዳጋ እኽሊ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ራህዋ ኣማን መሓመድ ምባል ተሪፉ፡ 
ራህዋ ኣማን መሓመድብርሃን ተባሂሉ 
ይተኣረመለይ ስለ ዝበለት፣ ዝቃወም 

እንተሎ፡ ን31/3/26 ኣብ ቤ/ፍ 6ይ 
መጋባእያ ዕዳጋ እኽሊ ይቕረብ።

ኣቶ ኪዳነ ፍስሃየ ተስፋሚካኤል፡ ኣደይ 
ይሕደጋ ተወልደመድህን ተስፉ 
ስለዝዓረፈት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን1/4/26 
ኣብ ቤ/ፍ 6ይ መጋባእያ ዕዳጋ እኽሊ 
ይቕረብ።

መም/ዘርኦም ተወልደ ሃብተ፡ ኣደይ 
ንጽሃ ጸጋይ ንጉሰ ስለዝዓረፈት፡ ኣነ ምስ 
1ሓወይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን2/4/26 
ኣብ ቤ/ፍ 8ይ መጋባእያ ዕዳጋ እኽሊ 
ይቕረብ።

ሳምሶን ፍስሃ ተፊሪ፡ ስም ኣደይ 
ኣምለሱ ፍስሃ ተፈሪ ምባል ተሪፉ፡ 
ለተንጉስ ብርሃነ ሓጎስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን16/4/26 ኣብ ቤ/ፍ 2ይ 
መጋባእያ ቁ.49 ይቕረብ።

ወ/ሮ ትርሓስ ሃብቱ ጭሩም፡ ኣደይ 
ኣበባ ኣብርሃ ዘወልዲ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ 
ን1/4/26 ኣብ ቤ/ፍ 6ይ መጋባእያ 
ዕዳጋ እኽሊ ይቕረብ።

ክብሮም ወልዳይ ካሕሱ፡ ተጸዋዕቲ ወረ/
ነፍ ኣወጣሽ መብራህቱ ዑቕባጋብር 
1.ሰልጠነ ወልዳይ 2.ሰለሙን 
ወልዳይ፣ ንጹር ኣድራሻኹም ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዕኩም ን2/4/26 ኣብ ቤ/ፍ 
7ይ መጋባእያ ዕዳጋ እኽሊ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ሄለን ጸሃየ ኣብርሃ፡ ኣደይ ኣብርሀት 
ተወልደ ሃብተማርያም ስለዝዓረፈት፡ 
ኣነ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ከሳሲት ርግኣት ገብረመድህን 
ኣስመሮም፡ ተኸሳሲ መስፍን 
የዕብዮ፡ ናይ ስም ምትሕልላፍ 
ክሲ ተመስሪቱልካ ኣድራሻኻ ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዕካ ን7/4/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኣምለሰት ተድላ ዑቕባጋብር፡ ብዓል 
ቤተይ ክብሮም ተስፋስላሴ ሚካኤል 
ስለዝዓረፈ፡ ኣነ ምስ 5 ደቁ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን8/4/26 ኣብ ቤ/ፍ 
6ይ መጋባእያ ዕዳጋ እኽሊ ይቕረብ።

ወ/ሮ ትዕግስቲ ተኸስተ ገብረመድህን፡ 

ኣቦይ ተኸስተ ገብረመድህን 
ተኽለን ኣደይ ሂወት ወልደእየሱስ 
ህብተኪኤልን ስለዝዓረፉ፡ ኣነ ምስ 3 
ህልዋት ኣሕዋተይን 7 ተተካእቲ ደቂ 
ሓወይን ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን16/4/26 ኣብ ቤ/ፍ 8ይ መጋባእያ 
ዕዳጋ እኽሊ ይቕረብ።

ለተብርሃን ክፍለእየሱስ ተኽለ፡ ተጸዋዒ 
ኣቶ ሃብተማርያም ተኸስተ ድራር፡ 
ናይ ሞግዚት ክሲ ቀሪቡልካ ስለ 
ዘሎ፡ ብኣካል ወይ ብሕጋዊ ወኪል 
ን31/3/26 ኣብ ቤ/ፍ ዕዳጋ እኽሊ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ዳኒኤል ተስፋገርግሽ ዑቕባጼን፡ ኣደይ 
ግደይ ተሰማ መረስዕ ስለዝዓረፈት፡ ኣነ 
ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን3/4/26 ኣብ ቤ/ፍ ቁ.47 
ይቕረብ።

ብፍ/በ/መሰል ናቕፋ/ኮርፖረሽን ኣቶ 
ፍስሃየ ዓንደማርያም፡ ብፍ/በ/ዕዳ ጸሃየ 
ተኽሊት፡ ንፈጽሚ ዝምልከት ጉዳይ 
ተኸፊቱልካ ስለዘሎ፡ ን1/4/26 ኣብ 
ቤ/ፍ ቁ.47 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ጳውሎስ ካሌብ ዘርኣይ ምባል 
ተሪፉ፡ ፖል ካሌብ ዘርኣይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/4/26 ኣብ ቤ/ፍ ቁ.47 
ይቕረብ።

ምሕረት ጸጋይ ዮሴፍ፡ ጓል ሓወቦይ 
ርሻን ክፍለማርያም ዮሴፍ ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን1/4/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

ወ/ሮ ሳሊና ቴድሮስ ገብረእግዚኣብሄር፡ 
ተጸዋዒ ኣቶ ኣቤል ከሰተ ርእሶም፡ 
ናይ ሓዳር ክሲ ቀሪቡልካ ስለዘሎ፡ 
ኣድራሻኻ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕካ ን7/4/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ናትናኤል መሓመድ ህያቡ፡ ኣቦይ 
መሓመድ ህያቡ ዕሻ ስለዝተሰወአ፡ 
ንብዓልቲ ቤቱ ወ/ሮ ዘምዘም 
መሓመድኑር ሳልሕ ናይ መጻምዲ 
መሰላ ይተሓለወላ፡ ኣነ ምስ 4 
ኣሕዋተይ ድማ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን1/4/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ሳዕድያ ዓብዱ ኢብራሂም ምባል 
ተሪፉ፡ ናድያ ዓብዱ ኢብራሂም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን31/3/26 ኣብ 

ቤ/ፍ 6ይ መጋባእያ ይቕረብ።

ሮዚና ሓጎስ ስዩም፡ ተጸዋዒ ነጋሲ 
ተስፋኣለም ኣስገዶም፡ ናይ ሓዳር 
ክሲ ቀሪቡልካ ስለ ዘሎ፡ ብኣካል ወይ 
ብሕጋዊ ወኪል ን2/4/26 ኣብ ቤ/ፍ 
8ይ መጋባእያ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ሽዋይነሽ ስዩም ገዝህኜ፡ ብዓል ቤተይ 
ተመስገን ኣለምህ ደርስ ስለዝዓረፈ፡ 
ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን1/4/26 ኣብ ቤ/ፍ 
8ይ መጋባእያ ዕዳጋ እኽሊ ይቕረብ።

ዳዊት ሃብቱ ተድላ፡ ኣቦና ሃብቱ 
ተድላ ገብረመድህን ስለዝዓረፈ፡ ኣነ 
ምስ 7 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን1/4/26 ኣብ ቤ/ፍ ቁ.47 
ይቕረብ።

ሄርሜላ ስምኦን ምሩጽ፡ ኣቦይ ስምኦን 
ምሩጽ ገብረመስቀል ስለዝዓረፈ፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ 7ይ 
መጋባእያ ዕዳጋ እኽሊ ይቕረብ።

ተጸዋዕቲ 1.ኣቶ እዮብ ተስፋይ 
መኮነን 2.ኣቶ ዳዊት ብርሃነ መኮነን፡ 

ብኣመልካቲ ኣቶ ኪሮስ በራኺ 
መኮነን ብመንገዲ ወኪሉ ናይ ስም 
ምትሕልላፍ ክርክር ተኸፊትልኩም 
ስለዘሎ፡ ብኣካል ወይ ብሕጋዊ ወኪል 
ን7/4/26 ኣብ ቤ/ፍ 5ይ መጋባእያ 
ቁ.39 ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ 
ምዃኑ ነፍልጥ።

ኣበበ ግርማይ ረዳ፡ ኣቦና መም/ 
ግርማይ ረዳ ጓንጉል ስለዝዓረፈ፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን2/4/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ዓንደማርያም ተስፋይ በራኺ፡ ብዓልቲ 
ቤተይ ነብያት ዓንደማርያም በርሀ 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 3 ደቃ ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን7/4/26 
ኣብ ቤ/ፍ 7ይ መጋባእያ ዕዳጋ እኽሊ 
ይቕረብ።

ተስፋይ ኣለማዮ ኪዳን፡ ተጸዋዕቲ 1.ኣቶ 
እስክንድር ኣለማዮ ኪዳነ 2.ቅዱሳን 
ኣለማዮ ኪዳነ 3.ኣብነት ኣለማዮ ኪዳነ 
4.ሰናይት ኣለማዮ ኪዳነ 5.ሩታ ኣለማዮ 
ኪዳነ፣ ንሲቪል ዝምልከት ጉዳይ 
ኣብ ቤ/ፍ ተኸፊቱልኩም ስለ ዘሎ፡ 
ን15/4/26 ኣብ ቤ/ፍ ቁ.47 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ምልክታምልክታምልክታምልክታ
ናጽነት ደስበለ -  ሓበን ገብረኣምላኽ - ሳምራዊት መለስናጽነት ደስበለ -  ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ማእከል 

ኣብ መንጎ ከሳሲ መረስዕ ርስቶም ዘርአ፡ 
ተኸሰስቲ 1.ሚካኤል ጉርጃ ኣውዓሎም 
2.ኣልማዝ ጉርጃ ኣውዓሎም 9.ኣርሴማ 
ጉርጃ ኣውዓሎም 10.ኣስቴር 
ጉርጃ ኣውዓሎም 11.ሰለማዊት 
ጉርጃ ኣውዓሎም፣ ኣድራሻኩም 
ስለ ዘይተፈልጠ፡ ብጋዜጣ ሓዳስ 
ኤርትራ ተጸዊዕኩም ን 27/3/26 ኣብ 
ቤ/ፍ 2ይ መጋባእያ ቁ.35 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ብፍ/በ/መሰል ወ/ሮ ንዕማ ሳልሕ 
ኣሕመድ፡ ብፍ/ሰ/ዕዳ ወረ/ነፍ መብራት 
ካሳ ፈንታ፡ ወኪል እድሪስ መንሱር 
መሓመድ፡ ወረ/ነፍ/ዓብዱራሕማን 
እስማዒል 1.ኣናን 2.እስማዒል ሕሩይ 
3.ሃናእ ዓብደራሕማን ወረስቲ መርየም 
እስማዒል 1.እድሪስ 2.ሱልጣን 
3.ዛህራ መንሱር፣ ናይ ፈጽሚ መዝገብ 
ተኸፊቱልኩም ስለዘሎ፡ ብኣካል 
ወይ ብሕጋዊ ወኪል ን1/4/26 
ኣብ ቤ/ፍ 5ይ መጋባእያ ቅረቡ።  
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።
ከሳሲ ዳኒኤል ስምረት ተስፋዝጊ፡ 
ተኸሳሲ ሓድሽ ኣርኣያ ገብረስላሴ፡ ናይ 
ስም ምትሕልላፍ ክሲ ተመስሪቱልካ 
ስለ ዘሎ፡  ብኣካል ወይ ብሕጋዊ ወኪል 
ን2/4/26 ኣብ ቤ/ፍ 5ይ መጋባእያ 
ዕዳጋ እኽሊ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ወ/ሮ ኣስካሉ ገብረመስቀል ቀለታ፡ 
ኣቦና ገብረመስቀል ቀለታ ኢማን 
ስለዝዓረፈ፡ ኣነ ምስ 3 መወትቲ 24 
ተተካእቲ ደቆም ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን31/3/26 ኣብ ቤ/ፍ 9ይ 
መጋባእያ ቁ.32 ይቕረብ።

ኣቶ ኣለም ኣስመሮም ተድላ፡ ኣደይ 
ጸጋ ስብሃቱ ወልደስላሴ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን6/4/26 
ኣብ ቤ/ፍ 7ይ መጋባእያ ይቕረብ።

ኤደን ሃይለ ደረስ፡ ብዓል ቤተይ 
ምሕረትኣብ ኣስገደ በርሀ ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 5 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን2/4/26 ኣብ ቤ/ፍ 
5ይ መጋባኣያ ዕዳጋ እኽሊ ይቕረብ።

1ይ ቤት-ፍርዲ ጻዕዳ 
ክርስትያን

ተስፋገርግሽ ቲበርሀን ኣድሓኖም ምባል 
ተሪፉ፡ ተስፋገርግሽ ተወልደብርሃን 
ኣድሓኖም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን7/4/26 ኣብ 
ቤ/ፍ ይቕረብ።
 ቶማስ ተኪኤ ኪዳነ ምባል ተሪፉ፡ 

ሓበሬታ
ሃገራዊ ማሕበር ብድሆ 

ኤርትራ

ኩሉ መዳያዊ ሓቅታት ኤች.ኣይ.ቪ 
/ ኤይድስ ንምፍላጥ ናብ ሃገራዊ 
ማሕበር ብድሆ ኤርትራ ኣገልግሎት 

ምኽሪ ብቴለፎን ደውሉ ። 
ሰዓታት ስራሕ ካብ ሰኑይ ክሳብ ዓርቢ ንግሆ ካብ 8:00 – 
12:00 ቅ.ቀትሪ ምሸት ድማ ካብ 2:00 – 6: 00 ድ.ቀትሪ 
ብቁ.ስልኪ  110179  ደውሉ።
ቁ.ሳ.ፖስጣ 5537: E-mail: bidhonational@gmail.
com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ 
!!!

ምልክታምልክታምልክታምልክታ
ናጽነት ደስበለ -  ሓበን ገብረኣምላኽ - ሳምራዊት መለስናጽነት ደስበለ -  ሓበን ገብረኣምላኽ - ሳምራዊት መለስ

ተመስገን ተኪኤ ኪዳነ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

1ይ ቤት-ፍርዲ ዓዲ 
ጓዕዳድ

ወይኒ ረዳእ ኣርኣያ፡ ኣዴና ብርሃን 
ይትባረኽ ስለዝዓረፈት፡ ንኣቦና ቀሺ 
ረዳሽ ኣርኣያ ናይ መጻምዲ መሰሉ 
ይተሓለወሉ፡ ኣነ ምስ 6 ኣሕዋተይ 
ድማ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን3/4/26 ኣብ ቤ/ፍ ይቕረብ።

ወ/ሮ ኣድያም ግርማይ ፍስሃየ፡ ተኸሳሲ 
ኣቶ ረድኤት ተኽለ ገብረመድህን፡ ናይ 
ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን2/4/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኣኽሊሉ ኣብርሃም ዮሃንስ ምባል 
ተሪፉ፡ ኣቤል ኣብርሃም ዮሃንስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን31/3/26 ኣብ ቤ/ፍ 
ይቕረብ።

ዋህድ ስምኦን ዘርአ፡ ብዓል ቤተይ 
ሙሴ ተኽለገርግሽ ሃብተጽዮን 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን2/4/26 
ኣብ ቤ/ፍ ይቕረብ።

ት/ዕ ልቾም ይሕደጎ ገብረሃዋርያት 
ምባል ተሪፉ፡ ኣርሴማ ይሕደጎ 
ገብረሃዋርያት ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን2/4/26 ኣብ ቤ/ፍ ይቕረብ።

ት/ዕ ደሊና ይሕደጎ ገብረሃዋርያት 
ምባል ተሪፉ፡ ዳሊዳ ይሕደጎ 
ገብረሃዋርያት ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን2/4/26 ኣብ ቤ/ፍ ይቕረብ።

ቀሺ ዑቅባሚካኤል ዓንደጼን 
ተስፋማርያም ምባል ተሪፉ፡ ቴድሮስ 
ዓንደጼን ተስፋማርያም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን2/4/26 ኣብ ቤ/ፍ ይቕረብ።

ወ/ሮ ወጋሕታ መንግስትኣብ፡ ተኸሳሲ 
ኣቶ ተኽለብርሃን ኪዳነ፡ ናይ ሓዳር 
ክሲ ቀሪቡልካ ስለ ዘሎ፡ ብኣካል ወይ 
ብሕጋዊ ወኪል ን31/3/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ቤት-ፍርዲ እምባደርሆ

ዑቅቢት ኣሚነ ተኽሉ ምባል 
ተሪፉ፡ ዊንታ ኣሚነ ተኽሉ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን1/4/26 ኣብ ቤ/ፍ ይቕረብ።
 ልቺ ሕድራይ ተስፋማርያም ምባል 

ተሪፉ፡ ድያና ሕድራይ ተስፋማርያም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን1/4/26 ኣብ ቤ/ፍ 
ይቕረብ።

1ይ ቤት-ፍርዲ ድባርዋ

ወ/ሮ ምልእተ በየነ ክብረት፡ ብዓል 
ቤተይ ካፕቴን ምሕረትኣብ 
ገብረሚካኤል ነጸረኣብ ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን14/4/26 ኣብ 
ቤ/ፍ ይቕረብ።

ብርኽቲ ኪዳነ ጭሩም፡ ብዓል ቤተይ 
ተስፋይ ስብሃትልኣብ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
7 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን16/4/26 ኣብ ቤ/ፍ 
ይቕረብ።

ኣኽበረት ተስፋማርያም ተወልደ፡ ብዓል 
ቤተይ ዘመንፈስ ኣስፍሃ ኣውዓሎም 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 9 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

እዮርሳሌም መንግስትኣብ ኣብርሃ፡ 
ኣደይ ዑቕባማርያም ተስፋይ 
ዘሚኪኤል ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

ፍረወይን ጸጋይ ሃብቶም፡ ብዓል 
ቤተይ ኣማኒኤል ዑቕባዝጊ ገብረየሱስ 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 3 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን16/4/26 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ኣቶ ሰለሙን ገ/ሄር ብርሃነ፡ ተጸዋዒት 
ወ/ሮ ኣስቴር ነጋሲ ገብረድንግል፡ 
ናይ ጥፉእ ፋይል ተኸፊቱልኪ ስለ 
ዘሎ፡ ብኣካል ወይ ብሕጋዊ ወኪል 
ን24/3/26 ኣብ ቤ/ፍ ቅረቢ።

ሳልሕ እድሪስ መሓመድ ምባል ተሪፉ፡ 
ሳልሕ እድሪስ ማሕሙድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

ከሳሲት ወ/ሮ ገነት ሃብቱ ክፍሉ፡ 
ተኸሳሲ የማነ ኪዳነ ደበሳይ፡ ክሲ 
ቀሪቡልካ ስለ ዘሎ፡ ን8/4/26 ኣብ ቤ/ፍ 
ቅረብ።

1ይ ቤት-ፍርዲ ዓዲ ዃላ

 ሩታ ተስፋኣለም ተስፋስላሴ ምባል 

ተሪፉ፡ ሳምራዊት ተስፋኣለም 
ተስፋስላሴ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን8/4/26 
ኣብ ቤ/ፍ ይቕረብ።

ንግስቲ ዓንደማርያም ኣረፋይነ፡ ብዓል 
ቤተይ ገብረየሱስ ገብረማርያም 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 7 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን8/4/26 
ኣብ ቤ/ፍ ይቕረብ።

 ግደይ ተወልደ ፍስሃየ ምባል ተሪፉ፡ 
ፌቨን ተወልደ ፍስሃየ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

ወ/ሮ ልችያ ተኽለ ኪዳነ፡ ወደይ ዘርአ 
ሽናሽ ወልዳይ ስለዝተሰወአ፡ ኣነ ምስ 
ኣቡኡ ሽናሽ ወልዳይ መልከ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን8/4/26 ኣብ ቤ/ፍ 
ይቕረብ። 

ለተሚካኤል ዘርኣይ የሕደጎ ምባል 
ተሪፉ፡ ቅሳነት ዘርኣይ የሕደጎ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ።

1ይ ቤት-ፍርዲ ማይ ምነ

መርሃዊት ጉርጃ ተኽላይ ምባል 
ተሪፉ፡ ሰሚራ እድሪስ ዓብዱ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ።

ወ/ሮ ብርኽቲ ኣበራ ወልደገርግስ፡ 
ብዓል ቤተይ ኩባጃ ተስፋዮናስ 
ተኽለሃይማኖት ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
8 ደቁ ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ሰለማዊት ሙልጌታ ጸጋይ ምባል 
ተሪፉ፡ ሰለማዊት ጉዴታ ጉምሳ ተባሂሉ 
ይተኣረመለይ ስለ ዝበለት፣ ዝቃወም 

እንተሎ፡ ን8/4/26 ኣብ ቤ/ፍ ይቕረብ።
ፍረዝጊ መለስ፡ ኣቦይ መለስ በርሀ ተ/
ማርያም ስለዝዓረፈ፡ ንብዓልቲ ቤቱ 
ትርሓስ ናስር ናይ መጻምዲ መሰላ 
ይተሓለወላ፡ ኣነ ድማ ወራሲ ምዃነይ 
ይረጋገጸለይ ስለ ዝበለ፣ ዝቃወም 
እንተሎ፡ ን14/4/26 ኣብ ቤ/ፍ 
ይቕረብ።

ከሰስቲ 1.ይሕደጋ ተ/መድሀን 
2.ሙሴ ተኽለ፡ ተኸሳሲት ዊንታ 
ተኽለ ገብረሃንስ፣ ብዛዕባ ምቅሊት 
ውርሲ ዝምልከት መዝገብ ተኸፊቱ 
ስለዘሎ፡ ብኣካል ወይ ብሕጋዊ 
ወኪል ን14/4/26 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ነፍልጥ።

ልችያ በሪሁ ጸጋይ፡ ብዓል ቤተይ 
ሰመረ በርሀ መዓሾ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
8 ደቁ ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን2/4/26 ኣብ ቤ/ፍ ይቕረብ።

ብርሃና መብራህቶም ዘውደ፡ ብዓል 
ቤተይ ፍስሃ ገብረእግዚኣብሄር 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 2 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን8/4/26 
ኣብ ቤ/ፍ ይቕረብ።

ዛይድ ተስፋዝጊ፡ ብዓል ቤተይ 
ዑቕባሚካኤል ተኽለሃይማኖት 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

ሰዓረ ተኽለሚካኤል ፍስሃ ምባል 
ተሪፉ፡ ሃብቶም ተኽለሚካኤል ፍስሃ 
ተባሂሉ ይተኣረመለይ፣ ስም ኣደይ 
ድማ ኣምለሰት ኾኾበ ምባል ተሪፉ፡ 
ኣቅላስያ ኾኾቡ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን2/4/26 
ኣብ ቤ/ፍ ይቕረብ።

1ይ ቤት-ፍርዲ ዞባ 
ማእከል ኣስመራ

ብፍ/ሰ/ዕዳ ወረ/ነፍ ሃይለ ኣስገዶም፡ 
ራህዋ ኣስመላሽ፡ ናርዶስ ኣስመላሽ፡ 
ኤደን ኣስመላሽ፡ ዳናይት ኣስመላሽ፡ 
ተስፋልደት ወልደጋብር፡ ጸጋ 
ወልደጋብር፡ ወጋሕታ ኪዳነ፡ ዘቢብ 
ኪዳነ ብፍ/በ/መሰል ወረ/ነፍ/ሃይለ 
ኣስገዶም፡ ወረ/ነፍ ኣሰፋሽ ሃይለ 
ኣስገዶም፣ ብወ/ሮ ቅዱሳን ዳዊት 
ማና ኣንጻርኩም ናይ ፈጽሚ መዝገብ 
ተኸፊቱ ስለዘሎ፡ ብኣካል ወይ 
ብሕጋዊ ወኪል  ን7/4/26 ኣብ ቤ/ፍ 
5ይ መጋባእያ ዕዳጋ እኽሊ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ኣከቦም ዮሴፍ ገብረኣብ ምባል 
ተሪፉ፡ ኣላይ ዮሴፍ ገብረኣብ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን1/4/26 ኣብ ቤ/ፍ 6ይ 
መጋባእያ ዕዳጋ እኽሊ ይቕረብ።

ዮርዳኖስ ሓየሎም ጉልበት፡ ብዓል 
ቤተይ ሳሙኤል ሃብተ ኣብርሃም 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን16/4/26 
ኣብ ቤ/ፍ 8ይ መጋባእያ ዕዳጋ እኽሊ 
ይቕረብ።

ኣቶ ዳኒኤል መብራህቱ ተኽለ፡ 
ኣደይ ፍረወይኒ ክብርኣብ ስብሓት 
ስለዝተሰወአት፡ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን7/4/26 ኣብ ቤ/ፍ 
9ይ መጋባእያ ቁ.32 ይቕረብ።

1ይ ቤት-ፍርዲ ደቀምሓረ

ወ/ሮ መርሃዊት ሰለሙን መርሃይ፡ ኣቦይ 
ሰለሙን መርሃይ ነጋሲ ስለዝተሰወአ፡ 
ኣነ ሓንቲ ጓሉ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን20/3/26 ኣብ ቤ/ፍ ይቕረብ። 

1ይ ቤት-ፍርዲ ዓረዛ

ወ/ሮ ኣበራሽ መብራህቱ ገብረስላሰ፡ 
ብዓል ቤተይ ግርማይ ደበሳይ 
ገብረርፋኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን2/4/26 ኣብ ቤ/ፍ ይቕረብ።

ኣማኑኤል መሓሪ ወልደገብርኤል 
ምባል ተሪፉ፡ ፋኑኤል መሓሪ 
ወልደገብርኤል ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን19/3/26 
ኣብ ቤ/ፍ ይቕረብ።

ዑቕባሚካኤል ኣብርሃ ይሕደጐ 
ምባል ተሪፉ፡ ዑቕባሚካኤል ኣብርሃም 
ይሕደጐ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/3/26 

ምልክታምልክታምልክታምልክታ
ናጽነት ደስበለ -  ሓበን ገብረኣምላኽ - ሳምራዊት መለስናጽነት ደስበለ -  ሓበን ገብረኣምላኽ - ሳምራዊት መለስ

ምልክታ ጨረታ

ኣብ መንጎ ብፍ/በ/መሰል ወ/ሮ ምሕረት ሃብተማርያምን ብፍ/በ/ዕዳ 
ጽገወይኒ ክፍለ ወኪል ዶ/ር ጎደፋ ተስፋይን + ወ/ሮ ለምለም ክፍለን ዘሎ 
ጉዳይ ኣመልኪቱ 2ይ/መጋ/ቤ/ፍ/ዞ/ዓ/ከረን ብዝሃቦ ትእዛዝ መሰረት፡ ኣብ 
ከረን ምም/ከባቢ 05 ዞን 01 ፍሉይ መፍለጢ ሎታ 19 ፓርሰል ጀይ 
ንኡስ ዝርከብ ህንጻ ኣብ 300 ት/ሜ ዝተደኮነ ቪላን ተራ ገዛን ዘጠቓለለ 
ኮይኑ፡ 6 (ሽድሽተ) ቀንዲ ክፍልታትን 4 (ኣርባዕተ) ተሓጋገዝቲ ክፍልታትን 
ዝሓዘ፣ ንወረስቲ ኣብ 3 ብማዕረ ብዓይነት ክምቀል ስለዘይክኣል ብሓራጅ 
ተሸይጡ ብጽሒቶም ክማቐሉ ስለዝኣዘዘ፡ ብክኢላ ተገሚቱ ግምት መበገሲ 
ዋጋ ሓራጅ 796,801.54 (ሸውዓተ ሚእትን ቴስዓን ሽዱሽተን ሽሕን 
ሸሞንተ ሚእትን ሓደን ናቕፋ 54%) ስለዝተገመተ፡ ክወዳደር ዝደሊ፡ 
ናይ’ዚ ልዒሉ ዝተገልጸ መጠን ገንዘብ 1/4 (ርብዒ) ብBook ወይ ብሲ.ፒ.ኦ 
(c.p.o) ኣመሰሪሑ ክወዳደር ይከኣል።

* ዝቃወም ኣካል እንተሎ ካብ ዝምልከቶ ቤት ፍርዲ መአገዲ እንተዘይ 
ኣቕሪቡ ሓራጅ ኣየቋርጽን።
* ጨረታ ብስቱር ደብዳበ ኣብ ዕለት ጨረታ ይቐርብ።
ዕለት ጨረታ፦ 07/04/2026
ሰዓት ጨረታ፦ 9፡30 ቅ.ቀ-10፡30 ቅ.ቀ
ቦታ ጨረታ፦ ቤ/ጽ/ፈ/ዞ/ዓ/ከረን

ተወሳኺ ሓበሬታ፦ ተጫራታይ ባዕሉ ወይ ብመንገዲ ሕጋዊ ወኪሉ 
ክጫረት ይከኣል። ጨረታ ብስቱር ደብዳበ ይቕረብ፡ ንተወሳኺ ሓበሬታ 
ብቴሌ.400247 ብምድዋል ክትውከሱ ይከኣል።

ምልክታ ጨረታ

ምምሕዳር ዞባ ዓንሰባ ኮምፕዩተር፡ ፕሪንተር፡ ፎቶ-ኮፕየርን ፋክስን ጽገናን 
ሰርቪስን ክገብር ን2026 ውዕል ክኣቱ ስለ ዝደለየ፡ ግዱሳት ተጫረትቲ 
ይዕድም።
1.ተጫረትቲ ናይ 2025 ዓ.ም ዝተሓደሰ ናይ ንግዲ ፍቓድ ወይ ግብሪ 

ከምዝኸፈሉ መረጋገጺ ሰነድ ኮፒ የቕርቡ።
2.ተጫረትቲ ዘይምለሰ 50.00 ናቕፋ ብምኽፋል ካብ ኣሃዱ ዕድጊ ሰነድ 

ጨረታ ክወስዱ ይኽእሉ።
3.ተጫረትቲ 5,000.00 (ሓሙሽተ ሽሕ) ናቕፋ መኽበሪ ጨረታ ብ 

cpo የትሕዙ።
4.ጨረታ ኣብ ጋዜጣ ሓዳስ ኤርትራ ካብ ዝወጽኣሉ ዕለት ኣትሒዙ 

ን10 ናይ ስራሕ መዓልታት ክፉት ኮይኑ፡ ንጽባሒቱ ልክዕ ሰዓት 9፡00 
ቅ.ቀ ኣብ ናይ ስራሕ ሰዓታት ተጫረትቲ ወይ ሕጋውያን ወከልቶም ኣብ 
ዝተረኸብሉ ሰዓት ይኽፈት።
5.ምምሕዳር ዞባ ዓንሰባ ዝሓሸ ኣማራጺ እንተረኺቡ፡ ጨረታ ብምልኡ 

ወይ ብከፊል ናይ ምስራዝ መሰሉ ዝተሓለወ ኢዩ።
ንዝያዳ ሓበሬታ ብቁ.ተሌፎን 400111ወይ 07338477 ምውካስ ይከኣል።

ምምሕዳር ዞባ ዓንሰባ 

ኣብ ቤ/ፍ ይቕረብ።

ወ/ሮ መዓሾ መብራህቱ ዘሙይ፡ ብዓል 
ቤተይ ክብሮም ኣብርሃለ መንግስቱ 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 7 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን23/3/26 
ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ከሳሲት ወ/ሮ ትዕግስቲ ጠዓመ በርሀ፡ 
ተኸሳሲ ኣቶ ተኽለኣብ ጥዑምዝጊ 
መለስ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ 
ወኪል ን7/4/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ወ/ሮ ሂወት ሃይለማርያም ተስፋገርግስ፡ 
ብዓል ቤተይ ጸጋይ ምስጉን 
ገብረማርያም ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
12 ደቁ ድማ ኣብ ዝንቀሳቐስ 
ይኹን ዘይንቀሳቐስ ንብረት ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን17/4/26 ኣብ 
ቤ/ፍ ይቕረብ።

1ይ ቤት-ፍርዲ ሰንዓፈ

ዮሴፍ ጠዓመ ዘውደ፡ ኣደይ 
ኣኽበረት ሃይሉ ደስታ ስለዝዓረፈት፡ 
ኣብ ዝንቀሳቐስ ይኹን ዘይንቀሳቐስ 
ንብረት ኣነ ጥራይ ወራሲ ምዃነይ 
ይረጋገጸለይ ስለ ዝበለ፣ ዝቃወም 
እንተሎ፡ ን26/3/26 ኣብ ቤ/ፍ 
ይቕረብ።

 ወ/ሮ መድህን ብርሃነ፡ ብዓል 
ቤተይ ገብረሚካኤል ደሞዝ ካሕሳይ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 4 ደቀይ 
ድማ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን23/3/26 ኣብ ቤ/ፍ 
ይቕረብ።

ትርሓስ ኣባይ ንጉሰ ምባል ተሪፉ፡ 
ትርሓስ ኣባዲ ንጉሰ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/3/26 ኣብ ቤ/ፍ 
ይቕረብ።

1ይ ቤት-ፍርዲ መቐርካ

ሓረጉ ዮውሃንስ ንጉሰ፡ ብዓል ቤተይ 
በርሀ ኣርኣያ ደባስ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
8 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን30/3/26 ኣብ ቤ/ፍ 
ይቕረብ።

ተስፋሚካኤል ሰረቐ ፍስሓጼን፡ ስም 
ኣደይ ልቺ በረኸትኣብ ምባል ተሪፉ፡ 

ኣመተማርያም በረኸትኣብ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን30/3/26 ኣብ ቤ/ፍ 
ይቕረብ።

ከሳሲት ወ/ሮ ሩታ ከሰተ፡ ተኸሳሲ 
ቢንያም ተስፋብርሃን፡ ናይ ሓዳር 
ክሲ ቀሪቡልካ ስለ ዘሎ፡ ብኣካል ወይ 
ብሕጋዊ ወኪል ን30/3/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

በይሉል ተስፋኣለም ጸጋይ ምባል 
ተሪፉ፡ በይሉል ተስፋኣለም ጸጋዝጊ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን30/3/26 ኣብ 
ቤ/ፍ ይቕረብ።

1ይ ቤት-ፍርዲ ዒላበርዕድ

 ባይረሚካኤል ታርቀ ቁርባን ምባል 
ተሪፉ፡ ባርያሚካኤል ተርቀ ቁርባን 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን14/4/26 ኣብ 
ቤ/ፍ ይቕረብ።

 የውሃንስ ጃህራይ ገብረሚካኤል 
ምባል ተሪፉ፡ የውሃንስ ጃህራይ 
ቃልኣብ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን25/3/26 
ኣብ ቤ/ፍ ይቕረብ።

1ይ ቤት-ፍርዲ ከረን

ወ/ሮ ተኽኣ ገብረስላሴ ተስፋይ፡ 
ኣደይ ሓጎሳ ሃብተሚካኤል ቀላቲ 
ስለዝዓረፈት፡ ኣነ ሓንቲ ጓላ ጥራይ 
ወራሲት ምዃነይ ይረጋገጸለይ ስለ 
ዝበለት፡ ዝቃወም እንተሎ፡ ን15/4/26 
ኣብ ቤ/ፍ ይቕረብ።

ከሳሲት ወ/ሮ ወጋሕታ ሚኪኤል 
ፍረዝጊ፡ ተኸሳሲ ደብረጽዮን ነጋሲ 
ፍስሃ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ 
ወኪል ን30/3/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ኣቑርደት

 ኣመና ማሕመድ ሐመድ ምባል 
ተሪፉ፡ ኣምና ማሕሙድ መ/ድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/4/26 ኣብ ቤ/ፍ 
ይቕረብ።

 ኢንተሰር ሓምድ ኢብራሂም ምባል 
ተሪፉ፡ ኢንተሰር ኣሕመድ ኢብራሂም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/4/26 ኣብ ቤ/ፍ 
ይቕረብ።

ሰዓድ መ/ድ ኣድም ምባል ተሪፉ፡ 
ሰዓድ መ/ድ ኣሕመድ ኣቡበከር 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/4/26 ኣብ ቤ/ፍ 
ይቕረብ።

ኣብ ዞባ ማእከል ን/ዞባ 4 ኣስመራ ዚፕ 1A713 ጎደና 138-1 ፕሎት 
17 ፓርሰል E ቁ/ገዛ 23-41 ዝርከብ፡ ኣብ 55.76 ት/ሜ ዝተደኮነ 2 
ቀንዲ ክፍልትታ 2 ሓገዝቲ ክፍልታት ዘለዎ ገዛ፡ ብሚኒ/መ/ማ/ኣከባቢን 
ቤት ጽሕፈት ካዳስተር ብመለለዪ ቁጽሪ ንብረት 1/011254/1ብዕለት 
13/04/2017 ብስመይ ወሊድ ዓብደላ መሓመድ ዋንነቱ ዝተረጋገጸለይ 
ስለዝሸጥኩዎ ፡ናብ ስም ዓደግቲ ከመሓላልፎ ስለ ዝደለኹ፣ ዝቃወም 
እንተሎ፡ ምልክታ ኣብ ጋዜጣ ካብ ዝወጽኣሉ ኣብ ውሽጢ 30 መዓልታት፡ 
ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ 
ሒዙ ናብ ቤት ጽሕፈት ኖታዮ ይቕረብ። እንተዘይቀሪቡ ግን ናብ ስም 
ዓደግቲ ከም ዘመሓላልፎ እሕብር።

ወሊድ ዓብደላ መሓመድ
ወኪል ዓብደልቅዱስ ዓብደልዓሊም

ኩነታዊን ዘላቒን ፍቕሪ
ፍቕሪ መሰረታዊ ስምዒት ደቂ ሰብ እዩ። 

ይኹን እምበር ብኸመይን ስለምንታይን 
የጋጥም ንምርዳእ ቀሊል ኣይኮነን። 
ብርግጽ ኣዝዩ ረቂቕ ነገር እዩ። ብሉጽ 
ፍቕሪ ኣብ ሓድሕድ ምክብባር ጥቡቕ 
ዝምድና ምትእምማንን ዝተመርኰሰ 
እዩ። ከምዚ ዓይነት ፍቕሪ ኩሉ ግዜ ካብ 
ስምዒት ሓባራዊ ምርድዳእ፡ ምክፋል 
ሓሳባትን ሓድሕድ ምክብባርን እዩ 
ዝምዕብል። ስምዒታዊ ፍቕሪ ብተዛማዲ 
ሓጺር ዕድመ’ዩ ዘለዎ። “ኣብ ልብና እንተ 

ደኣ ፍቕሪ ኣሎ ነፍሲ ወከፍ ሓሳብ፡ ቃልን 
ተግባርን ተኣምራት እዮም ዝሰርሑ። 
ምኽንያቱ፡ ርድኢት እቲ ቀንዲ መሰረት 
ፍቕሪ፡ ቃልን ተግባርን ስለዝዀነ” - 
ብምባል እዩ ቲስ ንሃ ዝገልጾ። 

ገለ ፍቑራት “አፍቅረኪ/ካ እየ” ዝብላ 
ቃላት ከወግዱ’ዮም ዝረኣዩ። ብቑጽሪ ድማ 
ደቂ ተባዕትዮ ዝያዳ ደቂ ኣንስትዮ’ዮም። 
ከምዚ ዓይነት ጸገም ዘለዎም ሰባት፡ ፍቕሪ 
ክስምዖም እንተደልዮም ክወስዱዎ ዘለዎም 
ቀዳማይ ስጉምቲ ምውሳን’ዩ። ብርግጽ 
ንኻልኦት ሰባት ዘለካ ስምዒት ፍቕሪ 
ከተማዕብል ግዜ ዝሓትት ጉዳይ’ዩ። 
እቲ ዘገርም ግን ናባኻ ዝቐንዐ ስምዒት 
ፍቕሪ ዘይምርዳእ’ውን የጋጥም እዩ። ከም 
ሳዕቤኑ ድማ ኣብ ምቕባል ከይበጻሕና፡ 

ኣገዳሲ ክኸውን 
ንዝኽእል ዝምድና 
ከ ይ ተ ረ ዳ ኣ ና 
ንኸስሮ። ብፍላይ 
ኣብ ምሃብን 
ም ቕ ባ ል ን 
ዝ ተ መ ስ ረ ተ 
ፍቕሪ ኩነታዊ’ዩ። 
ኩነታዊ ፍቕሪ፡ 
‘ከምዚ እንድሕር 

ጌርካ/ኪ፡ ከፍቅረካ/ኪ እየ ኣብ ዝብል 
ዘይሞጎታዊ ኣተሓሳስባ’ዩ ዝጸቅጥ። ዘላቒ  
ፍቕሪ፡ ነቲ ካልእ ኣካል ከም ዘለዎ ተቐቢልካ 
ንጡፍ ሓልዮት ምልጋስ ዘጠቓልል’ዩ። 
እዚ ናይ ውሳነ ፍቕሪ’ዩ። ሓደ ሰብ ነቲ 

ካልእ ብዘይ ዕቃበታትን ብኽፉት ዓይኑን 
ብምልኣት ክቕበሎ ምስ ዝውስን’ዩ። 
ናብ ጥርዚ ዝምድና ምስ ትስጒም ኢኻ 
ኣብ ፍቕሪ ትበጽሕ። ኣብ ከምዚ ዓይነት 
ፍቕሪ ዝፍጸም ጌጋ፡ ከም ርዱእ ነገር እዩ 
ዝውሰድ። ሓድሕድ ሕድገት ከኣ ይግበር። 
ንጡፍ ተሳትፎ፡ ኣብ ስምዒት ዘይምህላዉ፡ 
ልሕሉሕ ፍቕሪ ከምዘሎ’ዩ ዘርኢ። ካብ 
ከም’ዚ ዝበለ ኣድማዒ ዘይኰነ ኣካይዳ 
ንምጥንቃቕ ብሉጽ ውሳነ ይሓትት።
“ሰብ እንታይ ክብለኒ’ዩ?” ትብል 

እንተ ኮይንካ ቀልጢፍካ ኣይክትውስንን 
ኢኻ። ቀልጢፍካ ዘይምውሳን ጥራይ 
ዘይኰነ ግና፡ ካብ ድሌትካ ምትራፍን 
ፍጹም ዘይምውሳንን እውን ከጋጥመካ 
ይኽእል’ዩ። ከይትወድቕ ምፍራሕ። 
ሓደ ካብ ቀንዲ ዕንቅፋታት ናይ ሓጎስን 
ዓወትን እዩ። እቲ ቀንዲ ጉዳይ። ኣብ ጕዕዞ 
ንእትወስዶ ውሳነ ዝለዓለ ሚዛን ምሃብ እዩ። 
ምውሳን፡ ነቲ ካብ ዝደቐቐ ክሳብ ዝዓበየ 
ክፋል መነባብሮኻ፡ ስራሕካን ዝምድናኻን 
ይምልከት። ምስ መን ፍቕራዊ ወይ 
ናይ ሓዳር ዝምድና ክትምስርት ትደሊ? 
ኣብዞም ጉዳያት እትወስዶም ውሳነታት 
ኣመና ጸለውቲ እዮም። እቲ ምንታይ’ሲ 
ናብራኻ፡ ሓጎስካን ባህግኻን ኩሎም በዞም 
ውሳነታት ስለ ዝጽለዉ።

ክንክን ኣስናንን ግርጻንን
ጥዑይ ኣስናን ምውናን ዓቢ ርእሰ ማል 

እዩ። ጥዑይ ኣስናን ብዘይካ ኣብ ምሕያኽ 
መግቢን ብንጹር ምዝራብን፡ ኣብ ሓፈሻዊ 
ስሕበት ፍሽኽታ ወሳኒ ተራ ኣለዎ። 
ኣብ ርእሰ ተኣማንነት’ውን ዓቢ ግደ 
ከም ዝጻወት እዮም ክኢላታት ዝገልጹ። 
ብግቡእ ምጽራይን ስሩዕ መርመራ 
ስኒ ምክያድን ጥዕና ስኒ ኣብ ምሕላው 
መሪሕ ተራ ይጻወት። መጽናዕትታት ከም 
ዝሕብርዎ፡ ትውንኖ ብዝሒ ኣስናን ኣብ 
ዕድመ ጽልዋ ከም ዘለዎ’ዮም ዝሕብሩ። 
ኣስናንናን ግርጻንናን ቀጻሊ ክንክን 

ይሓቱ እዮም። ምኽንያቱ ጥዑያትን 
ድልዱላትን ኣስናን፡ መግቢ ንምሕያኽን 
ምድቓቕን ኣገዳስነቶም ልዑል ስለ 
ዝኾኑ። ኣስናንና እንተ ደኣ ተበላሽዮም 
ማለት ምስ  ዝሕስኹ ወይ ዝብኽቡኹ 
ንምጽዋሩ ኣሸጋሪ ብርቱዕ ቃንዛ ይፈጥሩ። 
ብተወሳኺ ግርጻን ይቘስል እሞ ኣስናን 

ከኣ ክረግፉ ይኽእሉ። ነዞም ዝተጠቕሱ 
ሽግራት ኣስናን ብግቡእ ብምክንኻን 
ከነወግዶም ንኽእል ኢና። ብጉድለት 
ጽርየት ዝመጽእ ምብልሻው ኣስናን 
ንኻልእ ክፍሊ ኣካላት ከይተረፈ ዘጥቅዕ 
ሓደገኛ ረኽሲ ከስዕብ ይኽእል። ክንገብሮ 
ካብ ዝግብኣና ጥንቃቐታት ንጽህና 

ኣፍናን ኣስናንናን ንምሕላው ከም ኮልጌት 
ዝኣመሰሉ ሳምና ስኒ ኣብ እንጥቀመሉ 
እዋን ንኣስናንና ጥራይ ዘይኰነ፡ ነታ 
ብዙሕ ርስሓት ክትሕዝ እትኽእል 
መልሓስና’ውን ወትሩ ብብራሽ ክትጸሪ 
ይግባእ። ብፍላይ ከኣ ድሕሪ ሽኮራዊ ነገር 
ምብላዕ ብግቡእ ምጽራይ የድሊ።

ሉዊስ ዳኒኤል ኣርምስትሮንግሙዚቃዊ ቅዲ ጃዝ መበቈላዊ- ኣመሪካዊ 
ሙዚቃ ኰይኑ፡ ኣብ መጀመርያ 20 
ዘመን’ዩ ጀሚሩ። ሙዚቃዊ ቅዲ ጃዝ 
ኣብ ምዕራባዊ ሙዚቃ ቴክኒክን ክልሰ 
ሓሳባትን ዝሰረተ ኰይኑ፡ በቲ ዓብይ 
ኣበርክቶ ኣፍሪቃውያን ኣመሪካውያን 
ከኣ ዝያዳ ይልለ። 
እቲ “ክላሲካዊ ሙዚቃ ኣመሪካ” 

ተባሂሉ ዝፍለጥ ጃዝ ኣብ መዘናግዒ 
ክፍልታት ዝጀመረ ምንባሩ መዛግብቲ 
ታሪኽ ሙዚቃ የረጋግጹ። ኣብ 20 
ዘመን ኣብ ኣፍሪቃውያን ኣመሪካውያን 
ክፍቶ ምስ ጀመረ፡ ኣብ 1920ታት ጃዝ 
ኣህጉራዊ ተፈላጥነት ረኸበ። ሓደ ካብቶም 
ንተፈላጥነት ሙዚቃ ጃዝ ዓቢ ኣበርክቶ 
ዝገበሩ ሰባት ኣመሪካዊ  ሉዊስ ዳኒኤል 
ኣርምስትሮንግ  እዩ። ኣርምስትሮንግ፡ 
ክጻወት እንከሎ ብዘርእዮ ፍቕሪ፡ ሕጉስ 
ስምዒትን ውዕዉዕ ቃናን’ዩ ዝፍለጥ። 

ብ1901 ኣብ ግዝኣት ሉዚያና ዝተወልደ 
ኣርምስትሮንግ፡ ብድኽነት ኣብ ርእሲ 
ምዕባዩ ካብ 5ይ ክፍሊ ንላዕሊ ትምህርቲ 
ክቕጽል ዕድል ኣይረኸበን። ካብ 1912 
ክሳብ 1914 ኣብ ዝነበረ እዋን ዝተፈላለዩ 
መሳርሒታት ሙዚቃ እናተጻወተ ሞያዊ 
ሙዚቀኛ ንምዃን ጸዓረ። ኣብ መወዳእታ 
ድማ ሕልሙ ከተግብር ከኣለ።
 ሞያዊ ታሪኹ ኣብ ጃዝ ንነዊሕ ግዜ 

ዝጸንሐ እዩ። ንብሉጽ ናይ ደቂ ተባዕትዮ 
ድምጺ ምርኢት ሽልማት ግራሚ ሓዊሱ 
ብርክት ዝበሉ ናእዳታትን ሽልማትን 
ረኺቡ እዩ። ኣብ 1917 ኣርምስትሮንግ 
ኣቓልቦ ውሩይ ተጻዋታይ ጃዝ ኪንግ 
ኦሊቨር ረኸበ። ኣብ 1922 ኣብ ናይ ‘ኪንግ 
ኦሊቨር ጃዝ ባንድ” ብምጽምባር ናይ 
መጀመርያ ኣልበም ሰርሐ። ኣብ 1924 
ናብ ኒውዮርክ ድሕሪ ምኻዱ ድማ ኣብ 

ሙዚቃ  “ሆት ጃዝ” 
ተፈላጥነቱ እናዓበየ 
ከደ። ብድሕሪ’ዚ ኣብ 
ዝቐጸለ ዓመታት 
ናይ ገዛእ ርእሱ 
ባንድ ብምቛም 
ሞያኡ ከማዕብል 
ከኣለ። ገለ ካብተን 

ውሩያት ደርፍታት ኣርምስትሮንግ፣ “ቢግ 
ባተር” ከምኡ’ውን “ኤግ ማን” ዝብላ 
ይርከበአን። ኣብ 1930ን ኣብ 1940ን 
ንሓንቲ ዓባይ ባንድ መሪሑ ኣብ ሃገራት 
ኤውሮጳ ዑደት ብምግባር ካብ ተዓዘብቲ 
ልዑል ኣድናቖት ረኸበ። ኣብ 1950ታት 
ከም ክኢላ ሃገራዊ ሙዚቃ ኰይኑ ከኣ፡ 
ኣብ ፈነወታት ሬድዮን ተለቪዥንን 
ከምኡ’ውን ኣብ ፊልም ብቐጻሊ የቕርብ 

ነበረ። ኣብ መወዳእታ ስም ኣርምስትሮንግ፡ 
ጽልዋኡ ጥርዚ ህቡብነት በጽሐ። ድሕሪ 
ሞቱ ኣብ 1972 ንሽልማት ግራሚ 
‘ላይፍታይም ኣቺቭመንት’ በቒዐ። 
ክሳብ ሎሚ ከኣ ኣብ ታሪኽ ተዘካሪ ስም 
ኣጥረየ። ብፍላይ ከኣ ኣብ ጸለምቲ ሰፊሕ 
ተፈታውነት ረኺቡ እዩ። “ፔኒስ ፍሮም 
ሄቨን” ከምኡ’ውን “ካቢን ኢን ዘስካይ” 
ኣብ ዝብላ ፊልምታት ብምውሳእ፡ ናይ 
ፈለማ ጸሊም ኣመሪካዊ ተዋሳኣይ ፊልም 
ኮነ። ኣብ 1976 ድማ ንኽብሩ ኣብ ‘ኒው 
ኦርሊያንስ’ ሓወልቲ ተሰርሓሉ።

ኣይምለሰክን’የ
ምስ ጨከንኩ ሓንሳብ ምስ ጸላእኩኺ 
ብሓሳብ ኣይምለሰክን’የ ብግብሪ
ክወጽኣለይ’ዩ እቲ ናትኪ ፍቕሪ።

ይኣኽለኒ ኢለ’የ ስቓይ 
ንቓንዛ ፍቕርኺ ምስሳይ 

ደጊም ኣይትሕሰቢ ኣብ ጥቓይ ክትለግቢ። 
ቀደም’ኳ ዓሽየ ነቲ ብቐንጠብጠብ ዝተለምደ ፍቕርኺ ክሕብሕብ፡ 

ገጸይ እናጸለመ ከናፍረይ እናፍሓመ
ፈላጥየይ እናሃደመ ብሰርኺ ጥዕናይ እና’ንቆልቆለ 

ማሕፉዳይ እናጎደለ ምሳኺ ተጓዒዘ።
ሎሚ ግን ገዲፈኪ’የ ወሲነ 

ኣይፋል ኢለኪ ሕሉፍኪ ፈንፊነ።
ኣይምለሰክን’የ ከኣ ኣስተማቒረዮ’የ’ቲ መቐረት 

ብድሕረኺ ዝጠዓመ ህይወት
እንሀኹ’ንዶ ነብሰይ ይመስክር 
ኣብ ጸጽባሕ መሊሰ እሃጥር፡ 

ስለዚ ኣይምለሰክን’የ ጥዑም’የ ዘለኹ 
ካብ መርዛም ፍቕርኺ ምስ ተፈለኹ።

ንስኺ ከኣ ቅበጺ 
ናብቲ ዘድልየኪ ኪዲ ተበቈጺ። 

ድሕሪ ሎሚ ዘራኽብ የብልናን ኣብ ናብራ
ኣብቂዑ’ዩ እቲ መከራ 

ንዓኺ’የ ኣንቲ ካብ ፍቕራ ዝበዝሕ ኣበራ።
“ሽጋራ”

ምንጪ፦ መጽሓፍ ጽባሕ 
ብስዉእ ተስፋሂወት ገብረሂወት

ጥቕስታት መዛነዪ
• “ኣብ ልብና እንተደኣ ፍቕሪ ኣሎ ነፍሲ ወከፍ ሓሳብ፡ ቃልን ተግባርን ተኣምራት እዮም 

ዝሰርሑ። ምኽንያቱ ርድኢት እቲ ቀንዲ መሰረት ፍቕሪ፡ ቃልን ተግባርን ስለዝኾነ።” - ቲስ 
ንሃ 
• “ንኩሉ ነገር ጽቡቕ ነገር ኣለዎ፣ ግን ኣይንርእዮን ኢና።” - ኮንፊሽይስ
• “ኣብ ህይወት ዝካየድ ኲናት፡ ኣብ ኣእምሮ’ዩ ዝጅምር።” - ኑቲፋፍ ኣመግብለቶር
• “ግዳይ ኣሉታዊ ነብሰ ዝርርብ  ኣይትኹን። እቲ ትብሎ ትሰምዖ ከም ዘለኻ ዘይምርሳዕ።” 

- ቦብ ፕሮክተር
• “ዓቢ ውጽኢት ዓቢ ህርፋን ይሓትት።” - ሄራክሊተስ 
• “ንጽባሕ ንምድላው ሎሚ ከቢድ ስራሕ ይሓትት።” - ብሩስ ሊ
• ካብ ውድቀት እምበር ካብ ዓወት ኣይንመሃርን ኢና።” - ብራም ስቶከር
• “ሕጉስ ክትከውን እትኽእለሉ ክልተ መገድታት ኣሎ፡ ክዉንነትካ ምምሕያሽ፡ ወይ 

ትጽቢትካ ምጉዳል።”  - ጆዲ ፒኮልት።

መ ስ ፈ  ስ ስ ዐ  ኣ ፍ ራ ዛ

ፍ ረ  ዓ ላ ሚ  መ ሃ ረ  ላ

ት  ባ ር ዕ  ፈ ዛ ዝ  ድ  

ሕ ል ና   ወ ሓ ዘ  መ ለ ሳ

 ስ  ከ ደ  ሰ ሚ ና ር  ን

ህ ሉ ው  ስ ም    ከ ብ ቲ

ን ስ ሓ  ከ ስ ዐ   ብ ሃ ም

ጻ  ለ ም ለ ም  ዕ ረ  ር  

 መ  ሳ  ማ ህ ረ ም ቲ  መ

መ ስ ማ ር  ዕ  ፍ ታ ሕ  ኽ

ስ ሓ ን  ቤ  ሰ ቲ   ማ ሰ

 ቢ  መ ት ረ ብ  ዓ ሶ  ብ

መልሲ እተመሳቐለ ቃላት

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሃገራዊ ውድድር ‘ኵዕሶ እግሪ ገማግም ባሕሪ’ ተዛዚሙሃገራዊ ውድድር ‘ኵዕሶ እግሪ ገማግም ባሕሪ’ ተዛዚሙ

ማእከል፡ ሻምፕዮን ኮይና!ማእከል፡ ሻምፕዮን ኮይና!

ስእሊ - ክብሮም ጸሃየ

  ኣብ ወደባዊት ከተማ ባጽዕ ክካየድ ዝቐነየ 
ሃገራዊ ውድድር ኵዕሶ እግሪ ገማግማ ባሕሪ 
ደቂ ተባዕትዮ 2026፡ ቀዳም 7 መጋቢት 
ተዛዚሙ።
  እዚ ‘ገማግም ባሕርና፡ ንዕብየት ጸወታታት 

ኵዕሶ እግሪ ሃገርና’ ብዝብል ቴማ ዝተሰላሰለ 
ውድድር፡ ሽዱሽተአን ዞባታት ተሳቲፈናኦ። 
ኣብ ክልተ ምድብ ተኸፋፊለን ድሕሪ 
ምጽዋት ከኣ፡ ናይ ነፍሲ ወከፍ ምድብ 
ቀዳመይቲን ካልአይቲን ናብ ፍርቂ ፍጻመ 
ሓሊፈን። ዞባታት ማእከልን ደቡብን ድማ፡ 
ንመጋጥምተን ስዒረን፡ ናብ ፍጻመ ሰጊረን። 
ጋሽ ባርካን ደቡባዊ ቀይሕ ባሕሪን፡ ናይ ደረጃ 
ተጻዊተን። 
  ደቡብ፡ ኣብቲ ዝሓለፈ ዓመት ኣብ ዓሰብ 

ኣብ ዝተኻየደን ሰለስተ ዞባታት ዝተሳተፍኦን 
መፈተኒ ውድድር ተኻፊላ ብምንባራ፡ ምስዚ 
ናይ ገማግም ኵዕሶ እግሪ ዝሓሸ ሌላ ነይሩዋ። 
ካብቶም ኣብቲ እዋን ዝነበሩ ተጻወትቲ፡ ክልተ 
ሒዛ ብምምጻኣ ከኣ፡ ሓጋዚ ነይሩ። ማእከል 
ግና፡ ንፈለማ ግዜኣ እያ ተሳቲፋቶ። ኣብታ 
ጸወታ ድማ፡ ክልተአን ብሉጽ ምንቅስቓስን 
ኣዛናዪ ጸወታን ኣርእየን።

ካብ ጸጋም ናብ የማን - ማህደረ፡ ራያን፡ ተመስገንን ጀማልንካብ ጸጋም ናብ የማን - ማህደረ፡ ራያን፡ ተመስገንን ጀማልን

  ማእከል፡ ኣብ ቀዳማይ እብረ ወይ ሰት 
(እዚ ኣብ ሑጻ ዝሰላሰል ውድድር፡ 36 ደቒቕ 
ዝጽወት ኮይኑ፡ ኣብ ሰለስተ እብረ ነፍሲ ወከፍ 
እብረ 12 ደቒቕ ትምቀል)፡ ቅልጥፍቲ ሸቶ 
ብመገዲ ርያን ስዑድ ኣቑጺራ። ደቡብ፡ 
ንሸቶ ዝቐረባ ክልተ ዓንዲ ልዳት ኣህሪማ። 
ቀዳማይ 12 ደቒቕ ከኣ፡ ብመሪሕነት ማእከል 
1ብ0 ተዛዚሙ።
  ካልኣይ ክፍለ ግዜ ምስ ፈለመ’ውን፡ 

ራያን፡ ንዕኡን ንጋንታኡን ካልአይቲ ሸቶ 
ኣመዝጊቡ። ኣብዚ እብረ’ውን ዓንዲ ልዳት 
ብምህራም ዘይዕድለኛ መሲላ ዝነበረት ደቡብ፡ 
ብመገዲ መርሃዊ ሓዲሽ ካብ ናጻ ቅላዕ ናብ 
ጸወታ ዝመለሰታ ሸቶ ኣቑጺራ። እዚ እብረ 
ድማ፡ 2ብ1 ተዛዚሙ፣ ናብ ሳልሳይን ወሳንን 
እብረ ኣምሪሐን። 
  ንተጻወትቲ ደቡብ ኣሸጊሩ ዝወዓለ 

ራያን፡ ነዚ እብረ’ውን ብናቱ ሸቶ ከፊቱዎ። 
እዚ ተጻዋታይ፡ ካብ ሓላዊ ልዳት ተተፊኣ 
ንዝተመልሰት ኵዕሶ፡ ምስ ሰኪዐት ኣወሃሂዱ፡ 

ንዕኡ ሃትሪክ ዘስረሓቶ ሳልሰይቲ ሸቶ 
ኣመዝጊቡ። ማእከል ከኣ፡ 3ብ1 መሪሓ። 
  ኢዶም ዘይሃቡ ተጻወትቲ ዞባ ደቡብ፡ 

ሓያል ጻዕሪ ገይሮም፡ ንጸወታ ኣዝዮም 
ኣመቀሩዎ። ቅሳነት ሃይለ፡ ብርእሱ ገጭዩ 
ውጽኢት ናብ 3ብ2 ዘጽበበት ሸቶ ኣቑጺሩ። 
ናይ መወዳእታ ውሑዳት ደቓይቕ ምስ 
ተረፋ ከኣ፡ ሓላዊ ልዳት ማእከል ካብ ዝግባኦ 
ቦታ ወጺኡ ኵዕሶ ብምሓዙ፡ ደቡብ ፍጹም 
ቅላዕ ተዋህበት። ሓላፍነት ዝወሰደላ መርሃዊ 
ሓዲሽ ኣመዝጊቡ፡ ጸወታ 3ብ3 ገበሮ። ምዱብ 
ግዜ (36 ደቒቕ) ብምዝዛሙ ድማ፡ ናብ 
ተወሰኽቲ ሰለስተ ደቓይቕ ኣምርሓ። 
  ኣብዘን ጥንቃቐን ብልሒን ተጻወትቲ 

ዝድልየን ዝነበረ ደቓይቕ፡ መድሕን ማእከል 
ኮይኑ ዝወዓለ ራያን ስዑድ፡ ንዞባኡ ኣለኹልኪ 
ኢሉዋ። ራብዐይቲ ሸቶ ባዕሉ ኣቑጺሩ፡ 
ጸወታ ብዓወቶም 4ብ3 ክዛዘም መሪሕ ተራ 
ተጻዊቱ። ማእከል ከኣ፡ ‘ሻምፕዮን ኵዕሶ 
እግሪ ገማግም ባሕሪ 2026’ ኮይና። ሱፐር 
ሃትሪክ ዝሰርሐ ራያን፡ ናይታ ግጥም ብሉጽ 

ተጻዋታይ፣ ብሓፈሻ ናይቲ ውድድር ብሉጽ 
ተጻዋታይ ተባሂሉ። ዓላሚ ናይዛ ጋንታ ጀማል 
ኢብራሂም፡ ብሉጽ ኣሰልጣኒ ተሰምዩ።
  ካልአይቲ ዝዛዘመት ደቡብ፡ ብፍትሓዊ 

ጸወታ (Fair Play) እውን ተሸሊማ። 

ተጻዋታይ ተመስገን መብራህቱ፡ ብሉጽ ሓላዊ 
ልዳት፣ ኣጥቃዓያ ማህደረ ደሳለ ከኣ፡ ብ17 
ሸቶታት ዝለዓለ ኣመዝጋቢ ሸቶ ተጸዊዑ። 
  ኣቐዲመን ጋሽ ባርካን ደቡባዊ ቀይሕ 

ባሕሪን፡ ናይ ደረጃ ጸወታ ንምስልሳል ናብቲ 
ልክዕ ፋዱስ (12፡00 ድ.ቀ) ጸወታ ዝተሰርዓሉ 
ሜዳ ኣትየን፣ ጸወታ’ውን ጀሚረን። 
  ይዅን እምበር፡ ብሰንኪ ብርቱዕ ጸሓይ ሑጻ 

መጻወቲ ሜዳ ኣዝዩ ብምርሳኑ፡ ጸወታ ክንዮ 
ውሱናት ደቓይቕ ኣይቀጸለን። ብምርድዳእ 
ኣካየድቲን እተን ዞባታትን ከኣ፡ ክልተአን 
ሳልሰይቲ ኮይነን ከም ዝዛዝማ ተገይሩ። ናይ 
ፍጻመ ጸወታ ድማ፡ ቢምቦሪ ማይ ረብሪባ ነቲ 
ሜዳ ድሕሪ ምዝሓላ እዩ ተኻይዱ። 
  ብሓፈሻ ጽቡቕ ተወዳዳርነት ዝተራእዮ 

እዚ ውድድር፡ መሳጢ ነይሩ። ክንዮ ኣብ 
ዓመት ሓንሳብ ጥራይ ዝስራዕ ከኣ፡ ተደጋጋሚ 
ክኸውን ተሳተፍቲ ጋንታታት ተላብየን። 
ኣብ ዝኾነ ቦታ ንዕኡ ዝኸውን ትሕተ ቅርጺ 
ሰሪሕካ ክጽወት ስለዝከኣል’ውን፡ ክንዮ ብደረጃ 
ሃገር፡ ኣካል ዞባዊ ውድድር ክኸውንን ዞባታት 
ክሰርሓሉን ይኽእላ እየን።

ስፖርታዊ ቅነ ‘እዚ ማእከል’ ፈሊሙስፖርታዊ ቅነ ‘እዚ ማእከል’ ፈሊሙ

ሻምፕዮን ዝኾነት ዞባ ማእከልሻምፕዮን ዝኾነት ዞባ ማእከል

ዳናይት ተስፋዝጊ
ስእሊ - ኣብርሃም በየነ

  መበል 14 ስፖርታዊ ቅነ እዚ ማእከል፡ 
ብቀዳም 7 መጋቢት ኣብ ስታድዩም መንደፈራ 
መጋረጃኡ ከፊቱ።
  እዚ ክሳብ 19 ግንቦት ዝቕጽል ውድድር፡ 

ን21 ክፍለ ሰራዊተ ዝውክላ ጋንታታት ኣብ 
ሰስለተ ምድባት ተኸፋፊለን እየን ዘካይዳኦ 
ዘለዋ። በዚ መሰረት ኣብ ከተማ መንደፈራ 

ሸሞንተ፡ ኣብ ጸሮና ሽዱሽተ ከምኡ’ውን ኣብ 
ደቀምሓረ ሸውዓተ ጋንታታት ተመዲበን ኣለዋ። 
  ኣብ መኽፈቲ ዕለት ከኣ፡ ብግጥም ኵዕሶ 

እግሪ ጋንታታት መረብን ብሪጎንን ፈሊሙ። 
ኣብቲ ብሉጽ ምንቅስቓስ ዝተራእዮ ግጥም፡ ኣብ 
ምክፍፋልን መጥቃዕቲን ብቕዓታ ዘመስከረት 
መረብ፡ ንኡድ ምውህሃድ ኣብዚ መስመር እዚ 

ጋንታ መረብ ምስ ጋንታ ብሪጎንጋንታ መረብ ምስ ጋንታ ብሪጎን

ሊግ ዞባ ማእከል - ቀይሕ ባሕሪ ንቀዳማይ ዙርያ መራሒት ኮይና ወዲኣቶሊግ ዞባ ማእከል - ቀይሕ ባሕሪ ንቀዳማይ ዙርያ መራሒት ኮይና ወዲኣቶ
ግጥማት ዘዋሪት ዋንጫ ደቂ ኣንስትዮ - ደንደንን ኢንሹራንስን ናብ ዋንጫ ሓሊፈንግጥማት ዘዋሪት ዋንጫ ደቂ ኣንስትዮ - ደንደንን ኢንሹራንስን ናብ ዋንጫ ሓሊፈን

ኣብ መንጎ ትሽዓተ ጋንታታት ኵዕሶ እግሪ 
ዝካየድ ዘሎ ሊግ ዞባ ማእከል ደቂ ተባዕትዮ፡ 
ሰንበት 8 መጋቢት ኣብ ስታድዩም ኣስመራ 
ብዝተሰላሰላ ግጥማት ናይ ቀዳማይ ዙርያ 
ውድድሩ ዛዚሙ።
  ፈለማ ኮርፖረሽን ዘራእትን ጥሪትን ቀይሕ 

ባሕሪን እየን ተራኺበን፡ ኣብ ቀዳማይ እብረ 
0ብ0 ወዲአን። 
  ካልኣይ እብረ ኣርባዕተ ደቓይቕ ምስ ተላዕሎ 

ከኣ፡ ኣጥቃዓይ ቀይሕ ባሕሪ ስምኦን ኣስመላሽ 
ብመገዲ ፍጹም ቅላዕ ሸቶ ኣመዝጊቡ፡ ጋንታኡ 
1ብ0 መሪሓ። ኣብ መበል 68 ደቒቕ’ውን፡ 

ቤንሁር ኣማኒኤል ሸቶ ኣቑጺሩ ቀይሕ ባሕሪ 
መሪሕነታ ናብ 2ብ0 ኣዕሪጋቶ። 
  ዘራእትን ጥሪትን፡ ወላ’ኳ ብመገዲ ኣሮን 

ኦስማን ጸወታ 2ብ1 እንተገበረቶ፡ ቀይሕ 
ባሕሪ ብተኸታታሊ ኣብ ኣጋ ምዝዛም ጸወታ 

ተጻዋታይ ደንደን - ዴቨን ግብጻዊ

ናይ ዝስለፉ ኣባላታ ብዝተንጸባረቖ ጸወታ፡ ነታ 
ልዳታ ብዝግባእ ዘይተቖጻጸረት ንክፍለ ሰራዊት 
13 ዝወከለት ብሪጎን ብገፊሕ 4ብ0 ብምስዓር፡ 
ንክፍለ ሰራዊታ 42 ኣሐቢና። 
  ንመረብ ብመሪሕነትን ብሸቶን ድርዒ 

ብምዃን ደሚቑ ዝወዓለ ሓለቓኣ ሳምሶም 
ተኸስተ፡ ሰለስተ ሸቶታት ብምቝጻር፡ ሃትሪክ 
ሰሪሑ። ዮናስ ገብረመስቀል ድማ፡ ንመኽፈቲት 
ሸቶ ኣመዝጊቡዋ። 
  ስፖርታዊ ቅነ እዚ ማእከል ናይዚ ዓመት፡ 

ንሽዱሽተ ዓይነታት ስፖርት - ኵዕሶ እግሪ፡ 
ሰኪዐትን መርበብን ከምኡ’ውን ኣትለቲክስ፡ 
ቸዝን ጨመተ ተኹስን ሓቚፉ፡ ብክልቲኡ ጾታ 
እዩ ውድድራት ከካይድ።
  ኣብ ነፍሲ ወከፍ ክልተ ዓመት ዝካየድ 

ስፖርታዊ ቅነ እዚ ማእከል፡ ኣብ ዓመተ 2024 
ብጐብለልነት ጋንታ ክሌማ ምዝዛሙ ይዝከር።

ካብ መድሃኔ ረድኢን ናሆም ኣማኒኤልን 
ዘመዝገበተን ሸቶታት፡ ብገፊሕ 4ብ1 ተዓዊታ። 
ኣከፋፋሊኣ ዓብለሎም ተኽለዝጊ ድማ፡ ናይታ 
ግጥም ብሉጽ ተጻዋታይ ተሰምዩ።
  ግጥም ማይ ተመናይን ደንደንን ስዒቡ 

ተኻይዱ፣ ብተመሳሳሊ ከም ቀዳመይቲ ጸወታ 
ቀዳማይ እብረ 0ብ0 ተዛዚሙ። 
  ቀንዲ መወዳድርታ ቀይሕ ባሕሪ ምዕዋታ 

ዝተዓዘበት ደንደን፡ ኣብ መበል 47 ደቒቕ 
ካብ ደቬን ግብጻዊ መሪሕነት ዘትሓዘታ ሸቶ 
ረኺባ። ኣብ መበል 83 ደቒቕ ሻም ተወልደ 
ሸቶ ብምውሳኹ ከኣ፡ ደንደን 2ብ0 ተዓዊታ። 
ብሉጽ ተጻዋታይ ናይታ ግጥም፡ ደቬን 
ተረቚሑ። 
  ኣብዚ ነፍሲ ወከፈን ሸሸሞንተ ግጥማት 

ብምክያድ ዝዛዘማኦ ናይ ቀዳማይ ዙርያ 
ውድድር፡ ቀይሕ ባሕሪ ብ19 ነጥቢን 12 
ጸብለልታ ሸቶን ቀዳመይቲ ኮይና ዛዚማ። 
ደንደን ብተመሳሳሊ ነጥቢ ብትሽዓተ ጸብለልታ 
ሸቶ ትስዕባ። ኣዱሊስ 15 ነጥቢን ሽዱሽተ 
ሸቶን ሳልሰይቲ ተሰሪዓ ኣላ። ኣስመራ ቢራ 
11 ነጥቢ፡ ሰምበል 10 ነጥቢ፡ ሰገን ትሽዓተ፡ 
ዘራእትን ጥሪትን ሸሞንተ፡ ኣልታሕሪር 
ሸውዓተ፡ ማይ ተመናይ ኣርባዕተ ነጥቢ ኣኪበን 
ካብ ራብዓይ ክሳብ ታሽዓይ ተርታ ተሰሪዐን 
ይርከባ። 
  እዚ ከምዚ’ሉ እንከሎ፡ ቀዳም 7 መጋቢት 

ናይ ደቂ ኣንስትዮ ውድድር ተሰላሲሉ ነይሩ። 
  በዚ መሰረት፡ ኣብ ናይ ሊግ ጸወታ ናይ 

ምምሕዳራት ጋንታታት ገጀረትን ሰምበልን 

ኣብ ዘካየዳኦ ጸወታ፡ ገጀረት 2ብ0 ክትዕወት 
እንከላ፡ ኣባላ ሹሻን መብራህቱ - ናይታ ግጥም 
ብልጽቲ ተጻዋትቲ ተሰምያ። 
  ብዘይካ’ዚ፡ ናይ ፍርቂ ፍጻመ ጸወታ ዘዋሪት 

ዋንጫ’ውን ተኻይዱ ነይሩ። ኢንሹራንስ 
ንጎዳይፍ 8ብ1 ብምስዓር ናብ ፍጻመ ሓሊፋ። 
ኣባላ ራህዋ ሓዲሽ፡ ብልጽቲ ተጻዋቲት ናይታ 
ግጥም ተጸዊዓ። 
  ደንደን’ውን፡ ንዕዳጋ ሓሙስ ብገፊሕ 8ብ0 

ብምስዓር፡ ኣብ ፍጻመ ኣንጻር ኢንሹራንስ 
ጸወታ ይጽበያ። ብልጽቲ ተጻዋቲት ናይታ 
ግጥም፡ ተጻዋቲት ደንደን ሄለን ሚኪኤል 
ተረቚሓ።
 ብተወሳኺ፡ ሻምፕዮን ካልኣይ ዲቪዥን 

ደቂ ተባዕትዮ ቀዳመ-ሰንበት ቀጺሉ ነይሩ። 
ደንደን ንጎዳይፍ 3ብ2፡ ኣኽርያ ንኣልታሕሪር 
5ብ0፡ ኩባንያ ህንጻ ሳዋ ንማይተመናይ 5ብ1 
ስዒረንአን።

መደብ ጸወታመደብ ጸወታ
ሎሚሎሚ

ሻምፕዮንስ ሊግ ዙር 16 ቀዳማይ እግሪሻምፕዮንስ ሊግ ዙር 16 ቀዳማይ እግሪ
ጋላታሳራይ - ሊቨርፑል 8፡45 ድ.ቀ
ኒውካስል - ባርሴሎና 11፡00 ድ.ቀ

ኣትለቲኮ ማድሪድ - ቶተንሃም 11፡00 
ድ.ቀ

ኣታላንታ - ባየር ሙኒክ 11፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓይገት ቁ.ገዛ 214 ከባቢ ፖስጣ ዕዳጋ ዓርቢ 07120574

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኖቫ 10/03/2026

10 መጋቢት 2026 - ገጽ 12 መበል 35 ዓመት ቁ.163

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ኢራን ሓድሽ ላዕለዋይ መንፈሳዊ መራሒ ትሸይም
ኢራን፡ ትማሊ ሰኑይ፡ ሞጅታባ ካማነኢ 

ንኣቡኡ ኣያቶላህ ዓሊ ካማነኢ ተኪኡ 
ላዕለዋይ መንፈሳዊ መራሒኣ ክኸውን 
ከም ዝሸመቶ ኣፍሊጣ።  
ሰማንያን ሸሞንተን (88) ኣባላት ዝሓቖፈ 

ባይቶ ናይታ ሃገር፡ ነቲ ኣቐዲሙ ኣብ 
ውሽጢ ሓይልታት ጸጥታ ዓቢ ጽልዋን 
ሰፊሕ መርበባት ንግድን ዝነበሮ ሞጅታባ፡ 
ተካኢ ኣቦኡ ክኸውን ብዓብላሊ ድምጺ 
ከም ዝመረጾ እዩ ዝግለጽ ዘሎ።
ባይቶ ኢራን ድሕሪ እቲ ዝተኻየደ 

መስርሕ ምርጫ ኣብ ዘውጸኦ መግለጺ፡ 
“ባይቶ፡ ንኣያቶላህ ሰይድ ሞጅታባ ሑሴኒ 
ካማነኢ ሳልሳይ መራሒ ቅዱስ ስርዓት 
እስላማዊት ሪፓብሊክ ኢራን ክኸውን 
ሸይምዎ ኣሎ፡” ክብል ሓቢሩ።

ፕረዚደንት ኣመሪካ ዶናልድ ትራምፕ 
ብወገኑ ኣብ ዝሃቦ ሓበሬታ፡ “ሓድሽ 
ላዕለዋይ መንፈሳዊ መራሒ ኢራን ካባና 
ፍቓድ እንተ ዘይረኺቡ፡ ብህይወት ነዊሕ 
ኣይክጸንሕን እዩ። ዝቕጽል ዘሎ ኲናት 
ንምዝዛም’ውን ምስ በንያሚን ናታንያሁ 
ናይ ሓባር ውሳነ ምሃብ ከድሊ እዩ፡” 
ክብል ገሊጹ። 
መጥቃዕቲ ኣመሪካን 

እስራኤልን ኣብ ልዕሊ 
ኢራን ካብ ዝጅምር 
ንደሓር፡ ብውሕዱ 1,332 
ኢራናውያን ከም ዝተቐትሉን 
ካልኦት ኣሽሓት ከም ዝቖሰሉን 
እዮም ጸብጻባት ናይታ ሃገር 
ዝጠቕሱ። 

እዚ ከምዚ’ሉ እንከሎ፡ ኲናት እስራኤል፡ 
ኣመሪካን ኢራንን ካብ ዝጅምር ልዕሊ 
ሓደ ሰሙን ኣቝጺሩ ኣብ ዘለወሉ እዋን፡ 
ዋጋ ሓደ በርሚል ነዳዲ ልዕሊ 100 ዶላር 
በጺሑ ከም ዘሎ፡ እዚ መጠን ዋጋ’ዚ ድማ 
ካብ 2022 ንደሓር እቲ ዝለዓለ መጠን 
ምዃኑ ይግለጽ ኣሎ።

እስራኤል፡ ንሓድሽ ላዕለዋይ መንፈሳዊ መራሒ ኢራን 
ክትቅንጽል ምዃና ተፈራርሕ

እስራኤል፡ ንቦታ ላዕለዋይ መንፈሳዊ 
መራሒ ኢራን ነበር ኣያቶላህ ዓሊ ካማነኢ 
ዝትክእ ዝኾነ ሰብ ክትቅንጽሎ ምዃና 
ኣፍሊጣ።
ካማነኢን ካልኦት ላዕለዎት መራሕቲ 

ኢራንን፡ ዝሓለፈ 28 ለካቲት ብመጥቃዕቲ 
ኣመሪካን እስራኤልን ከም ዝተቐትሉ 
ዝዝከር እዩ። 
እስራኤል ነዚ ትገልጽ ዘላ፡ ወዱ ንኣያቶላህ 

ዓሊ ካማነኢ ዝኾነ ሞጅታባ ዓሊ ካማነኢ፡ 
ሓድሽ ላዕለዋይ መንፈሳዊ መራሒ ኢራን 
ክኸውን ድሕሪ ምምራጹ እዩ።  

ሚኒስትሪ ምክልኻል እስራኤል ኣብ 
ዘውጸኦ መግለጺ፡ “ኢድ እስራኤል ንነፍሲ 
ወከፍ ተካኢ ኣያቶላህ ዓሊ ካማነኢን ንዕኡ 
ኣብ ምሻም ዝሳተፉ ሰባትን ከረኻኽበሎም 
እዩ፡” ክብል ኣጠንቂቑ።  
ኣብ ዝሓለፈ ሰሙን፡ እስራኤል ኣብ 

ከተማ ቁም - ኢራን ንዝርከብ ዋና ቤት 
ጽሕፈት ባይቶ ደብዲባ’ኳ እንተ ነበረት፡ 
እቲ መጥቃዕቲ ግን ንመስርሕ ምርጫ 

ሓድሽ ላዕለዋይ መንፈሳዊ መራሒ ኢራን 
ከሰናኽሎ ከም ዘይከኣለ እዩ መርበብ 
ሓበሬታ ‘ራሻ ቱደይ’ ዘመልክት።  

ላዕለዋይ ብዓል ስልጣን ጸጥታ ኢራን 
ዓሊ ላሪጃኒ፡ “ምምጻእ ሞጅታባ ካማነኢ 
ናብ ስልጣን፡ ኣመሪካን እስራኤልን ንሞት 
ኣያቶላህ ዓሊ ካማነኢ ተጠቒመን ኣብ 
ኢራን ህውከት ክዘርኣ ዝነበረን ውዲት 
ከም ዝፈሸለ ዘርኢ’ዩ፡” ኢሉ።
ፕረዚደንት ኣመሪካ ዶናልድ ትራምፕን 

ቀዳማይ ሚኒስተር እስራኤል ቤንያሚን 
ናታንያሁን፡ ሓደ ካብ ዕላማታት ናይቲ 
ዘካይድዎ ዘለዉ ኲናት፡ ኣብ ኢራን ናይ 
ስርዓት ለውጢ ንምምጻእ ምዃኑ እዮም 
ዝጠቕሱ። 
ብፍላይ ፕረዚደንት ዶናልድ ትራምፕ፡ 

ኢራን ብዘይ ቅድመ ኩነት ኢዳ ክትህብ፡ 
እንተ ዘይኮይኑ ግና እቲ ተመሪጹ ዘሎ 
ሓድሽ ላዕለዋይ መንፈሳዊ መራሒኣ 
ንነዊሕ ግዜ ኣብ ስልጣን ከም ዘይጸንሕ 
ኣጠንቂቑ ኣሎ።  
ሰራዊት ሓለዋ ሰውራ ኢራን ግና፡ 

መኸተኡ ኣንጻር ኣመሪካን እስራኤልን 
ክሳብ መወዳእታ ከም ዝቕጽልን ሃገሩ 
ኣሕሊፉ ከም ዘይህብን እዩ ደጋጊሙ 
ዝገልጽ ዘሎ።

ሊባኖስ - ልዕሊ ፍርቂ ሚልዮን 
ሰባት ተመዛቢሎም

ሚኒስተር ማሕበራዊ ጉዳያት ሊባኖስ 
ሃኒን ሰይድ፡ መጥቃዕቲ እስራኤል ኣብ 
ልዕሊ ሊባኖስ ካብ ዝጅምር ንደሓር ቁጽሪ 
ናይ’ቶም ካብ መረበቶም ዝተዘናበሉ 
ነበርቲ ኣስታት 517 ሽሕ ከም ዝበጽሐ 
ሓቢራ።
ሚኒስትሪ ጥዕና ሊባኖስ ብወገኑ፡ ኣብ 

ውሽጢ ሓደ ሰሙን ጥራይ ብመጥቃዕቲ 
እስራኤል 394 ሰባት ከም ዝተቐትሉ 
ገሊጹ። 
እስራኤል ድማ፡ በቲ ኣብ ደቡባዊ 

ሊባኖስ ምስ ዕጡቓት ሕዝቦላህ እተካይዶ 
ዘላ ግጭት ክልተ ወተሃደራታ ከም 
ዝተቐትሉ ሓቢራ። 
ብዘይካ’ዚ፡ በቲ ኣብ ልዕሊ ሊባኖስ 

እተካይዶ ዘላ መጥቃዕቲ ሓሙሽተ 
ላዕለዎት ኣዘዝቲ ኢራን ከም ዝቐተለት 
ኣረዲኣ።

ሕዝቦላህ፡ ዝሓለፈ 28 ለካቲት 
ብመጥቃዕቲ ኣየር እስራኤልን ኣመሪካን 
ናይ ዝተቐትለ ላዕለዋይ መንፈሳዊ መራሒ 
ኢራን ኣያቶላህ ዓሊ ካማነኢ መልሰ ግብሪ 
ንምሃብ ብሮኬታትን ሰብ ኣልቦ ነፈርትን 
ተሓጊዙ ኣብ ልዕሊ እስራኤል መጥቃዕቲ 
ከም ዘካየደ ዝፍለጥ‘ዩ።  
እስራኤል፡ ነበርቲ ደቡባዊ ክፋል ሊባኖስ 

ንድሕነቶም ክብሉ ካብ መንበሪኦም ክለቁ 
ድሕሪ ምጽውዓ፡ ቁጽሪ ተመዛበልቲ 
ይውስኽ ከም ዘሎ እዩ መርበብ ሓበሬታ 
ኣልጀዚራ ዘመልክት።
ቀዳማይ ሚኒስተር ሊባኖስ ናዋፍ ሰላም፡ 

“ሃገርና ናብ ዘይደለናዮን ዘይመረጽናዮን 
ኣዕናዊ ኲናት ትኣቱ ኣላ” ኢሉ።
ንሱ ቀጺሉ፡ ኣብ ህዝቢ ሊባኖስ ዝርአ ዘሎ 

ሰፊሕ ምምዝባል፡ ሰብኣውን ፖለቲካውን 
ሳዕቤን ከኸትል ከም ዝኽእል ኣጠንቂቑ።

ባንግላድሽ ላዕለዎት ትካላት ትምህርቲ ትዓጹ
ባንግላድሽ፡ ምስ ግጭት ማእከላይ 

 ምብራቕ ብዝተኣሳሰር ምኽንያት 
ኣጋጢሙዋ ዘሎ ቅልውላው ጸዓት 
እናገደደ ኣብ ዝኸደሉ ዘሎ እዋን፡ 
ዩኒቨርስታት ክትዓጹ ከም ዝተገደደት 
ኣፍሊጣ። 
ሰብ መዚ ባንግላድሽ ካብ ትማሊ ሰኑይ 

ጀሚሮም ኣብ መላእ እታ ሃገር ንዝርከባ 
ኩለን መንግስታውያንን ናይ ብሕትን 
ዩኒቨርስቲታት ብምዕጻው፡ ነዳዲ ንምዕቃብ 
ህጹጽ ስጉምትታት ምውሳድ ከም 
ዝጀመሩ ሓቢሮም። 
እቶም ሰበ መዚ ኣብ ሓበሬታኦም፡ እቲ 

ስጉምቲ፡ ⁠ሃልኪ ሓይሊ ኤሌክትሪክ ጥራይ 
ዘጕድል ዘይኮነስ፡ እንተላይ ነቲ ብኽነት 
ነዳዲ ዘስዕብ ዘሎ ጻዕቂ ምንቅስቓስ 
ናይ ተሽከርከርቲ’ውን ዘቃልል ምዃኑ 
ኣረዲኦም። 
ንሳቶም ቀጺሎም፡ ዩኒቨርስቲታት 

ንመንበሪ ኣዳራሻት፡ ክፍልታት፡ 
ላቦራቶሪታት ካልእን ዝኸውን ብዙሕ 

ሓይሊ ኤሌክትሪክ ስለ ዘህልኻ፡ ብኣጋ 
ምዕጻወን ኣብ ልዕሊ’ቲ ስርዓተ ሓይሊ 
ኤሌክትሪክ ተፈጢሩ ዘሎ ጸቕጢ ክቃለል 
ዝሕግዝ ከም ዝኾነ ሓቢሮም።
ሚኒስትሪ ትምህርቲ ባንግላድሽ ብወገኑ፡ 

“እቲ ውሳነ፡ ህሉው ዓለማዊ ኩነታት 
ጸዓት ኣብ ግምት ብምእታው፡ ሃልኪ 
ነዳዲን ሓይሊ ኤሌክትሪክን ንምንካይ 
ዝተወሰደ’ዩ፡” ኢሉ።
ኣስታት 95 ሚእታዊት ካብ እተህልኾ 

ጸዓት ካብ ወጻኢ ሃገራት ሸሚታ ከም 
እተእትዎ ዝንገረላ ባንግላድሽ፡ ዋጋ ጸዓት 
ብደረጃ ዓለም ድሕሪ ምውሳኹ ኣብ 
መሸጣ ነዳዲ ንዜጋታታ’ውን ገለ ገደብ 
ከም ዘንበረት እዩ ዝግለጽ ዘሎ። 
ብዘይካ’ዚ፡ መንግስቲ ባንግላድሽ፡ ንኹለን 

ትካላትን ኣብያተ ጽሕፈታትን ናይታ 
ሃገር ዝምልከት ንኣጠቓቕማ ሓይሊ 
ኤለክትሪክ ዝምልከት መምርሒታት 
ኣውጺኡ ከም ዘሎ እዩ መርበብ ሓበሬታ 
ኣልጀዚራ ዘመልክት።

ኬንያ - ብርቱዕ ዝናብ ሞትን ዕንወትን ኣስዒቡ
ኣብ ኬንያ - ከተማ ናይሮቢ ብዝሃረመ 

ብርቱዕ ዝናብን ንሱ ዘስዓቦ ዕልቕልቕን 
ብውሕዱ 42 ሰባት ከም ዝሞቱ፡ ሰብ 
መዚ ናይታ ሃገር ሓቢሮም።
ኣብቲ ዘጋጠመ ባህርያዊ ሓደጋ፡ ኣባላት 

ህይወት ኣድሕንን ፖሊስን ብዝገበሩዎ 
ጻዕሪ ልዕሊ 30 ሰባት ካብ ሞት ክድሕኑ 
እንከለዉ፡ ብዙሓት ሰባት ድማ ደሃዮም 

ጠፊኡ ከም ዘሎ፡ መርበብ ሓበሬታ 
ቢቢሲ ኣመልኪቱ። 
ብዘይካ’ዚ፡ ኣብ ልዕሊ መንበሪ ኣባይትን 

ካልኦት ትሕተ ቅርጽታትን ናይታ ሃገር 
ከቢድ ዕንወት ብምውራዱ፡ ኣብ ብዙሓት 
ነበርቲ ምምዝባል ተፈጢሩ ከም ዘሎ፡ እቲ 
መርበብ ሓበሬታ ወሲኹ ኣረዲኡ። 
ብዙሓት ጽርግያታት በቲ ባህርያዊ 

ሓደጋ ብምዕናዎም፡ ካብን ናብን 
ምንቅስቓስ ኣጸጋሚ ኮይኑ ከም ዘሎ’ውን 
ይግለጽ ኣሎ። 
ሚኒስተር ህዝባዊ ኣገልግሎት ኬንያ - 

ጀፍሪ ኪሪንጋ ሩኩ፡ ሓያለ ሰራሕተኛታት 
ህጹጽ ረድኤት ኣብቲ ብሓደጋ ዝተሃስየ 
ቦታታት ተዋፊሮም ስርሒታት ህይወት 
ምድሓንን ምድላይን የካይዱ ከም ዘለዉ 
ሓቢሩ።
ፕረዚደንት ዊልያም ሩቶ ብወገኑ ኣብ 

ዘመሓላለፎ መልእኽቲ፡ ንስድራ ግዳያት 
ናይቲ ባህርያዊ ሓደጋ ቅልጡፍ ናይ 
መግቢ ረዲኤት ክለኣኸሎም ጸዊዑ። 
ኣገልግሎት ሜትሮሎጂ ኬንያ፡ 

ኣብታ ሃገር ንነዊሕ እዋን ዝቕጽል 
ብርቱዕ ዝናብ ክዘንብን ኣብ ከተማታት 
ሓደጋታት ዕልቕልቕ ከጋጥምን ከም 
ዝኽእል ኣቐዲሙ ኣጠንቂቑ ምንባሩ እዩ 
ዝግለጽ።

